
	                                        Хроника 


 ● 1 апрельдә Дәүләт Советында парламентның Законлылык һәм хокук тәртибе комитеты рәисе Шакир Яһудин һәм Татарстан Республикасы буенча Эчке эшләр министрлыгының Җәмәгать куркынычсызлыгы милициясе башлыгы урынбасары Василий Соколов катнашында матбугат конференциясе булды.

“Заманча этапта Россия, шул исәптән Татарстан да, граждан җәмгыяте институтларыннан башка яши алмый. Җинаятьчелек белән хокук саклау органнары гына түгел, бөтен җәмәгатьчелек көрәшергә тиеш. Ник дигәндә, хокук саклау органнары хокук бозуларның нәтиҗәләрен юкка чыгару белән генә шөгыльләнә, шул ук вакытта профилактика эшләре алып бару, җинаятьчелеккә китерә торган сәбәпләрне “тамырыннан корыту” мөһим. Әлеге мәсьәләне чишүгә комплекслы якын килергә кирәк. Әгәр бу эшне системалы рәвештә алып барсак, җинаятьчелек кимер дип уйлыйм”, - дип белдерде Шакир Яһудин. 

Аның сүзләренчә, гражданнарның җәмәгать тәртибен саклауда катнашуы турындагы законнарны тормышка ашыруга бәйле мәсьәлә дә көн тәртибендә тора. Чөнки кешеләрнең актив гражданлык позициясе булганда гына, җинаятьчелеккә каршы көрәш өлкәсендә ниндидер нәтиҗәләргә ирешергә мөмкин. Шакир Яһудин белдергәнчә, республикада халыкны җәмәгать тәртибен саклауга тарту эше билгеле бер системага салынган. Сүздә генә түгел, гамәлдә дә эш күрсәтү максатыннан, “Татарстан Республикасында гражданнарның җәмәгать тәртибен тәэмин итүдә катнашуы турында” Закон кабул ителде. Ул дәүләт хакимияте һәм җирле үзидарә органнарының хокук тәртибен саклау өлкәсендәге вәкаләтләрен билгели. 

Бүгенге көндә урыннардагы халык дружиналары һәм иҗтимагый пунктлар 42 мең кешене берләштерә. Дүрт меңнән артык җәмәгать берләшмәсе булышлыгы белән 5500 җинаять ачылган, 3400дән артык хокук бозучы тоткарланган. Ш.Яһудин “Түбән Кама нефтехим”, Яр Чаллыдагы “Солерс” предприятиеләре хезмәткәрләреннән тупланган халык дружиналарының актив эшчәнлек алып баруын билгеләп үтте. Узган елда “Түбән Кама нефтехим”да бу максатларга 1 млн. 700 мең сум акча бүлеп бирелгән, “Солерс”та исә иҗтимагый хезмәтне оештыру өчен каралган чаралар файдаланылган. Шакир Яһудин фикеренчә, тәртип саклауның мондый формалары булу халык һәм хакимият арасында бәйләнешләрнең ныклыгын күрсәтә. 

Татарстан Республикасы буенча Эчке эшләр министрлыгының Җәмәгать куркынычсызлыгы милициясе башлыгы урынбасары Василий Соколов, иҗтимагый берләшмәләр ярдәме белән, гомуми җинаятьчелекнең кими баруын ассызыклап үтте. Ул шулай ук шәхси сак предприятиеләренең дә тәртип саклау эшенә тартылуын билгеләп үтте. Бу предприятиеләр тарафыннан 111 махсус төркем оештырылган. Мондый берләшмәләр милиция белән берлектә эшли һәм бүгенге көнгә аларның булышлыгы белән 138 җинаять ачылган, 2 меңнән артык кеше җаваплылыкка тартылган. Министрлык тарафыннан “Җәмәгать тәртибен саклаган өчен” билгесе гамәлгә куелган. В.Соколов фикеренчә, җәмәгать тәртибен саклау белән шөгыльләнүчеләрнең хезмәте зур әһәмияткә ия, шуңа күрә аларның эшчәнлеге турында халыкка белдереп торырга кирәк. 

Билгеле булганча, халык дружиналарының эше иҗтимагый нигездә алып барыла. Аларның хезмәте өчен түләү, өстәмә яллар һәм премияләр бирү үзләре эшләгән предприятиеләр өстенә төшә. Бу нисбәттән оешмаларны кызыксындыру зарур дип саный Ш.Яһудин. Ул җитәкләгән комитет алга таба бу мәсьәләне күтәреп чыгарга уйлый.
●  5 апрельдә Татарстан Дәүләт Советы Рәисе Фәрит Мөхәммәтшин Павел Ипатовның рәсми рәвештә Саратов өлкәсе губернаторы вазыйфасына керешүе тантанасында катнашты. Инаугурация тантанасына РФ Президентының Идел буе федераль округындагы вәкаләтле вәкиле Григорий Рапота, Федерация Советы әгъзалары һәм РФ Дәүләт Думасы депутатлары, Идел буе федераль округы төбәкләреннән вәкилләр һәм башка кунаклар килгән иде. 
Парламент җитәкчесе Татарстан Президенты йөкләмәсе буенча күпмилләтле республика халкы исеменнән чыгыш ясады. Фәрит Мөхәммәтшин Павел Ипатовка сәламләү һәм котлау сүзләрен җиткерде. “Безнең төбәкләр – Татарстан Республикасы һәм Саратов өлкәсе – һәрвакытта да яхшы, намуслы партнерлар булды. Безне күптәнге сәүдә-икътисади, фәнни һәм мәдәни элемтәләр берләштерә, – диде  үз чыгышында спикер. – Уртак тырышлыгыбыз безгә алга таба да Россия Федерациясенең муллыгы һәм иминлеге өчен эшләргә мөмкинлек бирәчәк”. Фәрит Мөхәммәтшин Татарстанның төп шигаре турында да искә төшереп: “Без булдырабыз!” – диде. 

Саратов өлкәсенә бер көнлек эшлекле сәфәре барышында парламент башлыгы Милли татар гимназиясендә булды, анда өлкәнең татар җәмәгатьчелеге вәкилләре белән очрашты.   

●   6 апрельдә ТР Дәүләт Советы татарстанлыларның Бөек Җиңүнең 65 еллыгына ветераннар өчен акча җыю буенча инициативасын хуплап чыкты һәм республика халкын әлеге хәйрия акциясенә кушылырга чакыра.

Татарстан парламенты депутатлары һәм Дәүләт Советы Аппараты хезмәткәрләре үзләренең бер көнлек хезмәт хакын “Җиңү” дип исемләнгән махсус хисап счетына күчерде. Бу счет “Ак Барс Созидание” хәйрия фонды тарафыннан март башында ачылды. 

●   6 апрельдә Казанда Халыклар дуслыгы йортында ТР Дәүләт Советы Рәисе Фәрит Мөхәммәтшин катнашында Татарстан Республикасы Халыклары ассамблеясе Советы утырышы узды. Анда ТР Президентының Эчке сәясәт мәсьәләләре идарәсе башлыгы Александр Терентьев, Татарстан Республикасы Халыклары ассамблеясе Советы башкарма комитеты җитәкчесе Николай Владимиров, милли-мәдәни мөхтәриятләр җитәкчеләре катнашты. Көн тәртибенә чыгарылган төп мәсьәлә Ассамблеянең Татарстан халыклары телләрен саклау һәм үстерү буенча эшчәнлегенә кагылышлы иде.

Фәрит Мөхәммәтшин, утырышны ачып җибәреп, узган айда республикада булып узган мөһим вакыйгалар, аерым алганда, 25 мартта Рөстәм Миңнехановның ТР Президенты вәкаләтләренә керешүе турында сөйләп үтте. Татарстан парламентының апрель аенда узачак сессиясендә республика Хөкүмәтен формалаштыру белән бәйле мәсьәләләрнең каралачагын белдерде.  

Татарстан парламенты башлыгы Саратовта Павел Ипатовның өлкә губернаторы вазыйфаларына керешүе тантанасында катнашуын хәбәр итеп, очрашуларда төрле милләт халыклары белән эшләү турында сөйләвен әйтте. Саратов өлкәсендә барлыгы 135 милләт вәкиле яши һәм шул ук вакытта биредә аларны туплап тора торган оешма юк. Фәрит Мөхәммәтшин сүзләренә караганда, саратовлылар бу уңайдан Татарстанга тәҗрибә уртаклашырга килергә теләк белдергән.

Спикер, Европа Советының Җирле һәм төбәк хакимиятләре конгрессы Төбәкләр палатасының Мәдәният һәм мәгариф комитеты рәисе буларак, Европа форумында катнашучылар алдында “Азчылык телләре: төбәк үсеше активы” дигән доклад белән чыгыш ясавын билгеләп үтте. “Глобализация шартларында милли азчылыкларның телләрен  саклау җиңелдән түгел”, - дип, Фәрит Мөхәммәтшин бу халыкларның язма истәлекләрен, алдагы буыннар өйрәнсен өчен, архивларга куярга кирәклегенә басым ясады. 

Билгеле булганча, 2001 елда Төбәк һәм милли азчылык телләре Европа хартиясе РФ Президенты тарафыннан имзаланып та, РФ Дәүләт Думасы аны бүгенге көнгә кадәр ратификацияләмәгән. ТР Дәүләт Советы Рәисе хәбәр иткәнчә, федераль дәрәҗәдә телләрне үстерү зур чыгымнар таләп итә. “Туган тел гаиләдә, мәктәпкәчә учреждениеләрдә өйрәнелсен һәм саклансын, хәлдән килгәнчә гомумбелем учреждениеләрендә, урта мәктәптә булсын һәм үз туган телләрендә белем алырга теләүчеләр өчен махсус югары мәктәпләрдә укытылсын”, - диде спикер. Ул шулай ук туган телне саклауда якшәмбе мәктәпләре потенциалының да барлыгын билгеләп үтте.

“Бурыч җиңелдән түгел. Кайбер илләрдә дәүләт теле дип 4 тел игълан ителгән. Телләрне саклауның нәтиҗәле юлы әле табылмаган. Бу тема бик киң, дискуссияләр тудыра”, - дип, ул татар теленең дә катнаш гаиләләрдә югала баруын белдерде. Бер кешенең үз ана телен югалтырга теләмәгәнлеген, аны өйрәнү һәм буыннан-буынга тапшыру юлларын эзләвен ассызыклап үтте.

Аннан соң Ассамблеянең Татарстан халыклары телләрен саклау һәм үстерү буенча эшчәнлеге турындагы мәгълүматны Казан шәһәренең күпмилләтле якшәмбе мәктәбе директоры Майя Хухунашвили җиткерде. Әлеге якшәмбе мәктәбе Халыклар дуслыгы йорты базасында 1998 елдан бирле эшләп килә. Бүгенге көндә мәктәпнең 17 бүлегендә 376 бала белем ала. Әмма грек, мари, казах, үзбәк, төрекмән, чечен, таҗик балалары үз телләрендә белем эстәүдән мәхрүм. Мәктәп директоры шулай ук балаларның ялын оештыру, шул ук вакытта туган телләрне үстерү мәсьәләләренә дә тукталды.

Фәрит Мөхәммәтшин аларга: “Татарстан халыкларының бердәм гаиләсендә яшисез һәм иҗат итәсез”, - дип, теге яки бу милләтнең милли-мәдәни мөхтәриятләре җитәкчеләренә үз араларыннан укытучылар табып, укуларны башлап җибәрергә тәкъдим итте.  

Татарстан Халыклары дуслыгы йорты эшчәнлеге белән танышканнан соң, спикер: “Безнең йортыбыз аралашу һәм эшләү урынына әйләнде. Әмма әле башкарыласы эшләр байтак. Яшьләрне шуларга җәлеп итәргә кирәк”, - диде һәм Халыклар дуслыгы йорты мәйданнарын зурайту зарурлыгын билгеләп үтте.   

Утырышта шулай ук республиканың шәһәр һәм районнарында мөхтәриятләр эшен оештыру, аларга яшьләрне тарту, Ассамблеянең 2010 елга эш планын раслауга кагылышлы мәсьәләләр турында фикер алыштылар. Агымдагы елда Ассамблея барлыгы 400ләп чара уздырырга планлаштыра. 
● 6 апрельдә ТР Дәүләт Советы Рәисе, Татарстан Халыклары ассамблеясе җитәкчесе Фәрит Мөхәммәтшин Татарстан Халыклар дуслыгы йортында “Мартин-Лютер-Бунд” Берлеге Генераль Секретаре доктор Райнер Шталь белән очрашты. Анда Татарстандагы лютеран җәмгыятьләре ихтыяҗларына бәйле мәсьәләләр турында фикер алыштылар. 

Фәрит Мөхәммәтшин фикеренчә, очрашуның Халыклар дуслыгы йортында узуы символик мәгънәгә ия, чөнки төрле дин тотучы милләт вәкилләре Татарстан җирендә күп гасырлар буена дус һәм тату яши. Парламент башлыгы яңа тарихта дин тотучыларга кайтарылган иң беренче гыйбадәтханәләрнең берсе Казан үзәгендә урнашкан борынгы лютеран кирхасы булуын искә төшерде. 

“Без республикабызда барлык традицион конфессияләр вәкилләре дә үзләрен уңайлы сизсен өчен тырышабыз. Татарстан җитәкчелеге һәрвакыт диалогка һәм хезмәттәшлеккә әзер”, - диде Фәрит Мөхәммәтшин.     

Доктор Райнер Шталь, аралашырга мөмкинлек тудырган өчен рәхмәт белдереп, Татарстанда төрле конфессияләр вәкилләре арасындагы конструктив мөнәсәбәтләрнең иҗтимагый тотрыклылык факторы булуын билгеләп үтте. Ул кыскача гына “Мартин-Лютер-Бунд” Берлеге эшчәнлеге турында сөйләп үтте, аның төп миссиясе белән таныштырды. Берлекнең төп миссиясе чит илләрдәге, шул исәптән Татарстандагы лютеран җәмгыятьләренә матди һәм методик ярдәм күрәтүдән гыйбарәт. “Мартин-Лютер-Бунд” Идел буендагы Самара һәм Волгоград,  Себер һәм Ерак Көнчыгышта Омск, Иркутск һәм Владивосток шәһәрләре белән актив хезмәттәшлек итә. 

“Лютеран һәм православие чиркәүләре  мөнәсәбәтләрендәге  каршылык һәм антагонизмның бетерелүе мөһим”, - диде Фәрит Мөхәммәтшин. 

Россиянең Европа өлешендәге Евангелие-Лютеран чиркәве Синоды президенты Людмила Панкратова билгеләп үткәнчә, соңгы елларда лютеран җәмгыяте православие чиркәве белән генә түгел, Россия мөселманнары белән дә мөнәсәбәтләрне җайга салган. Ул шулай ук Казанның лютеран җәмгыятенең 200 кешегә җитүен, бүгенге көндә Казан кирхасының эчен һәм тышын рәткә китерергә кирәклеген билгеләп үтте. “Мартин-Лютер-Бунд” Берлеге һәм Германия федератив республикасының Мәскәүдәге Илчелеге ярдәме белән, без храмны төзекләндерүгә акча җыя алдык, әмма бу гына җитәрлек түгел”, - диде Людмила Панкратова. Фәрит Мөхәммәтшин Татарстанда эшләүче һәм “КамАЗ” белән хезмәттәшлекне җайга салучы «Daimler AG» автоконцернының әлеге мәсьәләне чишүдә ярдәм итү мөмкинлеге барлыгын әйтте. 

Казандагы изге Екатерина җәмгыяте пасторы Христиан Херрман республика җитәкчелегенең Евангелие-лютеран чиркәве вәкилләренә карата толерантлык сәясәте алып барганлыгы өчен рәхмәт белдерде. “Төп максатыбыз – киләчәк хакына үткәннәрнең мирасын саклау һәм арттыру”, - диде ул. 

Очрашуда ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев, ТР Министрлар Кабинеты карамагындагы Дин эшләре буенча идарә башлыгы Ренат Вәлиуллин, Татарстан Халыклары ассамблеясе Советы башкарма комитеты җитәкчесе Николай Владимиров катнашты.
● 8 апрельдә ТР Дәүләт Советында парламентның Икътисад, инвестицияләр һәм эшкуарлык комитеты рәисе Марат Галиев катнашында  “Республикада инновацион эшчәнлек: аны законнар белән тәэмин итү проблемалары һәм перспективалары” дигән темага матбугат очрашуы узды. 

“Икътисади үсеш мәсьәләләре көн үзәгенә беренче тапкыр гына чыгарылмый. Җитмешенче елларда фәнни-техник прогресс, аннан соң интенсив үсеш тибы дигән төшенчәләр кулланышта йөрде. Үзгәртеп кору башлангач, иннновацияләр проблемасы онытылды”, - дип белдерде Марат Галиев. 
Ул үз чыгышында Россиянең киләчәге инновацияләрдә икәнлеген ассызыклап, РФ Президенты Дмитрий Медведевның: “Әгәр дә инновацион үсеш юлына басмаса, Россия тупикка килеп керәчәк” дигән сүзләрен китерде. Хәзерге вакытта саннарга күз салсак, бу өлкәдә хәлләр болайрак тора: безнең илдә эчке тулаем продуктта инновацион эшләнмәләрнең күләме 6 процент тәшкил итә, үсеш алган илләрдә әлеге күрсәткеч 40-60 процентка җитә. Россия компанияләренең тикшеренү эшләренә тоткан чыгымы 6 процент кына булса, Европада ул - 65 процент. М. Галиев сүзләренә караганда, бигрәк тә икътисади кризис чорында чит илләрдә инновацион эшчәнлеккә зур игътибар бирелә. 
Илдә инновацион сәясәт алып баруның кирәклеге бәхәссез. Әмма, Дмитрий Медведев әйткәнчә, яңа инновацион сәясәтне ялгыз гына алып барып булмый. Ягъни читтән дә белгечләр җәлеп итү сорала. Ә моның өчен саллы законнарның булуы зарур. РФ Дәүләт Думасында гамәлдәге законнарга ясалган “ревизия” моның киресен раслый. Ниндидер законнар бар, әмма алар беркайчан бер комплекста каралмаган, инновацион эшчәнлекне өстенлекле юнәлеш итеп игътибар бирмәгән. 
“Инновацион үсеш илнең конкурентлыкка сәләтле булуын аңлата”, - дип белдерде комитет рәисе. Татарстанга килгәндә,  конкурентлыкка сәләтлелек мәсьәләләре республикада 90 нчы еллар уртасында карала башлый. Бу максаттан Гарвард университетыннан белгечләр чакырыла. Хәзерге вакытта Татарстанда инновацион технологияләр өчен инфраструктура төзелгән: “Идея” технопаркы, “Химград” технополисы эшләп килә. “Татнефть” ачык акционерлык җәмгыяте нефть чыгаруда яңа инновацион алымнар куллана. “Ресурслар бик тиз арада кулланылып бетә. Шуңа күрә инновацион технологияләрне үстерү кирәк”, - диде комитет рәисе.  
Марат Галиев инновацион технологияләрнең перспективалары турында сөйләп, республикадагы “Идея” технопаркы һәм АКШның Нью-Йорк штатындагы СУНИ нанокөллияте арасында төзелгән килешү нигезендә, хезмәттәшлек алып барылачагын хәбәр итте. “Нанотехнологияләр чикләрне белми”, - дип белдерде ул. Шулай ук Идел буе федераль университетына зур өметләр баглады, Казан дәүләт технология университетында нанотехнологияләр буенча белгечләр әзерләү зарурлыгына игътибарны юнәлтте. 
Марат Галиев шулай ук “Татарстан Республикасында инновацион эшчәнлек турында”гы закон проектының 12 мартта беренче укылышта кабул ителгәннән соң, бу документка карата республиканың Иҗтимагый палата әгъзаларыннан һәм депутатлардан кырыкка якын тәкъдим һәм төзәтмә кергәнлеге турында хәбәр итте. 
“Нанотехнологияләр чикләрне белми. Ә безнең закон - бу структурадагы бер элемент. Ул Татарстанда һәм Россиядәге инновацион сәясәтне үстерергә ярдәм итәр дип уйлыйм”, - диде М.Галиев, шул ук вакытта терминология мәсьәләләренә ачыклык кертү зарурлыгын белдереп.
Комитет рәисе хәбәр иткәнчә, әлеге закон проекты билгеле бер рамкаларда эшләнгән. Шул сәбәпле, республика Хөкүмәте закон нигезендә норматив-хокукый актлар эшләргә тиеш булачак.
Билгеле булганча, инновацион эшчәнлекне җайга салучы мондый законнар Россия Федерациясенең егермеләп субъектында кабул ителгән. Татарстан Республикасы закон проекты нигезендә, республикадагы инновацион сәясәтнең төп принциплары булып инновацион потенциалны үстерү һәм нәтиҗәле файдалану, инновацион эшчәнлекнең мөһимлеген һәм аның Татарстан Республикасының социаль-икътисади үсеше дәрәҗәсенә йогынтысын тану һ.б. тора.  
Әлеге закон нигезендә инновацион эшчәнлек белән инновацияләрне булдыру һәм аларны тормышка ашыру белән физик, юридик затлар, технополислар, технопарклар, технологик инкубаторлар, венчур фондлары һәм башка оешмалар  шөгыльләнә ала. 
●  8 апрельдә Социаль сәясәт комитеты утырышы узды (тулырак “Дәүләт Советы комитетлары утырышлары” бүлегендә).

● 12 апрельдә ТР Дәүләт Советында парламент рәисе урынбасары Александр Гусев җитәкчелегендә  “Казан шәһәрендә 2013 елда XXVII Бөтендөнья җәйге универсиаданы оештыру һәм уздыру һәм Россия Федерациясенең закон актларына үзгәрешләр кертү турында” федераль закон проекты буенча фикер алышу максатыннан, киңәшмә узды. 

Закон проектын ТР Юстиция министры Мидхәт Корманов җитәкчелегендәге эшче төркем эшләгән һәм парламентка ТР Министрлар Кабинеты тарафыннан кертелгән. Киңәшмә барышында федераль закон проектын РФ ФҖ Дәүләт Думасына кертүнең максатка ярашлылыгы буенча фикер алыштылар. 
“Барыбызга да билгеле булганча, федераль парламентта төбәк инициативалары бик авырдан уза. Дәүләт Думасының уңай бәяләмәсен алу өчен, закон проектын ахырына кадәр эшләп бетерергә һәм аны кабул итүнең зарурлыгын нигезләргә кирәк, - диде А.Гусев. – Закон проекты Хокук мәсьәләләре буенча ведомствоара координация комитеты, “Бердәм Россия” партиясенең  ТР Дәүләт Советындагы фракциясе Эксперт советы тарафыннан каралды, республика Прокуратурасы, ТР Иҗтимагый палатасы бәяләмәсе алынды. Республика структуралары һәм муниципаль органнарның  закон проектына карата җитди искәрмәләре юк”. 
Утырышта катнашучылар фикеренчә, Универсиадага әзерлек чорында принципиаль рәвештә милек һәм җир мөнәсәбәтләре, миграциягә кагылышлы законнар белән бәйле мәсьәләләрне хәл итү өчен, закон кабул итәргә кирәк. Шул ук вакытта ТР Прокурорының өлкән ярдәмчесе Ринат Гыйльманов законның җир кишәрлекләрен дәүләт һәм муниципаль ихтыяҗлар өчен алу тәртибе һәм шартларына кагылышлы нигезнамәләрен ахырына кадәр эшләп бетерү зарурлыгын билгеләп үтте. 
Нәтиҗәдә закон проектын эшләүне дәвам итәргә карар кылынды. Ведомствоара координация комитетына закон проектын РФ Хөкүмәте структураларында алдан килештерү процедурасы йөкләнде. ТР Дәүләт Советы, үз чиратында, закон проектын федераль парламентның профиль комитетларына һәм “Бердәм Россия” партиясе фракциясенә җибәрәчәк. 
●  13 апрельдә ТР Дәүләт Советында даими эшләүче депутатлар РФ Дәүләт Думасында “Педагогик белем бирү системасын яңартуның норматив хокукый тәэмин ителеше” дигән тема буенча узган парламент тыңлауларында катнашты. Аны РФ Дәүләт Думасының Мәгариф комитеты оештырды. Тыңлаулар видеоконференция режимында үтте һәм РФ субъектлары парламентларында трансляцияләнде. 
РФ Дәүләт Думасы Рәисе урынбасары Светлана Журова, тыңлауларны ачып җибәреп, хәзерге вакытта мәгарифнең Россиядә гомуммилли өстенлекле юнәлеш булуын билгеләп үтте. “Илне яңартып кору турында сүз алып барганда, иң элек педагогик белем бирү системасын яңарту хакында сөйләшергә кирәк. Бүгенге шартларда педагоглар еш кына үз өстенә өстәмә вазыйфаларны, мәсәлән, психолог хезмәтен дә ала. Укытучы – ул киләчәгебезне билгеләүче кеше”, - диде вице-спикер. 

Дәүләт Думасының Мәгариф комитеты, “Бердәм Россия” партиясе фракциясе әгъзасы Григорий Балыхин үз чыгышында педагогик вузларны зур база үзәкләренә әйләндерү барганлыгын билгеләп үтте. “Уку йортларын берләштерү  матди-техник,  кадрлар ресурсын нәтиҗәле файдаланырга һәм шуның исәбенә белем бирү сыйфатын яхшыртырга мөмкинлек бирә.   Шул ук вакытта Россия Федерациясенең бөтен территориясен педагогик кадрлар белән тәэмин итүче югары уку йортлары челтәрен саклап калу зарур. Бу челтәргә классик университетларның педагогик факультетлары да җайлап кына керергә тиеш”, - диде Г.Балыхин. 
Аның сүзләренә караганда, федераль күзәтчелектәге педагогик университетларга РФ субъектларындагы педагогик көллиятләрне кушу мәсьәләсе яңа законнар эшләүне  таләп итәргә мөмкин. Моннан тыш, федераль дәрәҗәдә законнар чыгаручыларга педагогик хезмәткәрләрнең белемен арттыру системасының норматив-хокук базасына үзгәрешләр кертергә кирәк. Ягъни педагогларга курсларны мөстәкыйль рәвештә сайлап алу мөмкинлеген бирү зарур. 
Григорий Балыхин сүзләренә караганда, бүгенге көн педагогы, һәр укучының үзенчәлекләрен исәпкә алып, тәрбия һәм белем бирергә, аларны мөстәкыйль рәвештә белем эстәргә өйрәтергә тиеш. Шул ук вакытта укытучының үзенең дә  укыту-тәрбия процессын оештыруның традицион алымнарын гына түгел, яңа чараларны да үзләштерүе, белем бирүдә инновацион технологияләрне куллана белүе зарур. 
Парламент тыңлауларында яшь белгечләргә ярдәм итү өлкәсенә,  педагогларның хезмәт хакы һәм аттестация системасына караган законнарны камилләштерү турында да фикер алыштылар. 
● 13 апрельдә Мәдәният, фән, мәгариф һәм милли мәсьәләләр комитеты утырышы узды (тулырак “Дәүләт Советы комитетлары утырышлары” бүлегендә). 

● 13 апрельдә Законлылык һәм хокук тәртибе комитеты утырышы узды (тулырак “Дәүләт Советы комитетлары утырышлары” бүлегендә). 

● 14 апрельдә Бюджет, салымнар һәм финанслар комитеты утырышы узды (тулырак “Дәүләт Советы комитетлары утырышлары” бүлегендә). 

● 14 апрельдә Дәүләт корылышы һәм җирле үзидарә комитеты утырышы узды (тулырак “Дәүләт Советы комитетлары утырышлары” бүлегендә). 

● 14 апрельдә Икътисад, инвестицияләр һәм эшкуарлык буенча комитет утырышы узды (тулырак “Дәүләт Советы комитетлары утырышлары” бүлегендә). 
● 14 апрельдә Экология, табигатьтән файдалану һәм аграр мәсьәләләр комитеты утырышы  узды (тулырак “Дәүләт Советы комитетлары утырышлары” бүлегендә). 
● 15 апрельдә ТР Дәүләт Советы Рәисе Фәрит Мөхәммәтшин, республика парламенты Президиумының күчмә утырышы кысаларында, көннең беренче яртысында “КамАЗ” ачык акционерлык җәмгыяте заводларында булды. 
Предприятиенең генераль директоры  Сергей Когогин, Яр Чаллы мэры Илдар Халиков һәм автозаводның топ-менеджерлары белән берлектә парламентарийлар Автомобиль заводында төп җыю конвейрын һәм кабиналар җыю цехын, “КамАЗ-Дизель” ачык акционерлык җәмгыятендә «Cummins» двигательләрен җыю конвейрын һәм детальләрне локализацияләү цехын карады. Кама прессалау-рама заводында депутатлар эшләтеп җибәрергә әзерләнгән, кабиналарны буяу линиясе белән танышты.
Нәкъ менә биредә, җитәкчелек инициативасы белән, “Сакчыл җитештерү” программасына старт бирелгән. Ул эшчеләрдән кергән рационализаторлык тәкъдимнәрен билгеләп үтү һәм аларны гамәлгә ашыруны күз алдында тота. 
“Без складка эшләмибез, - дип ышандырды Сергей Когогин Фәрит Мөхәммәтшинны, предприятиенең хәзерге эш режимы турында сөйләп. – Машина һәм кабиналарны заказ булганда гына җыябыз. Кризис шартларында без өч айлык планлаштыру системасын керттек. Унбишенә кадәр заказлар кабул итәбез, аннан соң алдагы өч айга җитештерү планнары турындагы карарга кул куела”.    
Җитештерү цехларын карау барышында Фәрит Мөхәммәтшин завод эшчеләре белән дә аралашты. Эшчеләр аңа торак-коммуналь хуҗалык хезмәтләренә тарифлар күтәрелүгә кагылышлы көн үзгендә торган сорауны бирде. Фәрит Мөхәммәтшин, үз чиратында, торак-коммуналь хуҗалык хезмәтләренә тарифлар формалаштыру буенча индекслар-дефляторларның федераль җитәкчелек тарафыннан билгеләнүен, шуның нигезендә төбәкләрдә эш алып барылуын белдерде. 
“Идел буе федераль округында без “алтын урталык”та торабыз. Ягъни безнең күрсәткечләр округның башка субъектларына караганда югарырак түгел, - диде Фәрит Мөхәммәтшин. – Дәүләт Советы депутатлары бу мәсьәләләрне даими контрольдә тота. Республика Президенты инициативасы буенча төзелгән махсус эшче төркеме коммуналь өлкәдәге хәлләрнең торышына күзәтчелек  итә”. Спикер хәбәр иткәнчә, республика парламентының киләсе утырышларының берсендә “Хөкүмәт сәгате” узачак, анда башкарма хакимият вәкилләре бу проблема буенча алып барылган эш турында хисап тотачак. 
Фәрит Мөхәммәтшин шулай ук предприятиегә катлаулы кризис чорын үтәргә ярдәм иткән завод эшчеләренә түземле булулары һәм киләчәккә өмет белән яшәүләре өчен рәхмәт әйтте. “Хәзер мин, гамәлгә ашырылган чаралар аркасында,  социаль киеренкелекне булдырылмый калынды дип, ачыктан-ачык әйтә алам, - диде ул. – Алга таба җиңелрәк булачак”. Сергей Когогин, үз чиратында: “Җитештерү күләмен арттыра барып, без акрынлап хезмәткә түләү фондын да үстерәбез”, - дип ышандырды. 
Фәрит Мөхәммәтшин, утырышның төп өлешен ачып җибәреп, күчмә утырыш үткәрү өчен Кама автозаводының юкка гына сайлап алынмавын хәбәр итте. “Федераль һәм республика хакимиятләре, “КамАЗ” җитәкчелеге тырышлыгы белән, предприятиене кыен финанс-икътисади хәлдә калдырган дөньякүләм кризисның нәтиҗәләрен “йомшартырга” мөмкин булды. “КамАЗ” проблемалары – бер үк вакытта бөтен автошәһәрнең проблемалары да ул”, - дип билгеләп үтте Ф. Мөхәммәтшин. 
Яр Чаллы шәһәре икътисади кризистан иң зур зыян күргән муниципалитетлардан исәпләнә. 2009 елда монда җитештерү күләме ике тапкыр азайган, уртача хезмәт хакы 17 процентка төшкән, ә эшсезләр саны 14 меңгә җиткән. 
Автошәһәр мэры Илдар Халиков сүзләренә караганда, 2009 ел Яр Чаллы өчен иң авыр елларның берсе булган. “Рәсми күрсәткечләргә караганда, шәһәрдә эшсезләр саны 5 процент тәшкил итә, чынлыкта 12 процент турында сүз бара, - диде ул. И.Халиков  автогигант  җитәкчелегенең коллективның төп өлешен саклап калу буенча эшчәнлеген югары бәяләде. 
Предприятие башлыгы Сергей Когогин “КамАЗ” ачык акционерлык җәмгыятенең икътисади кризис шартларында үсеш программаларын тормышка ашыруның барышы белән таныштырды. Аны сүзләренә караганда, автогигант 2008 елның сентябрендә үк дөньякүләм икътисадтагы проблемаларның тирәнлеген аңлап алган һәм кризиска каршы тору чаралары планын эшләүгә тотынган. Алар иң элек  табыш китерми торган автомобильләрне җитештерүдән туктаган. Компанияне финанс яктан тотрыкландыру буенча программа эшләнгән. 
“Без, чыгымнарны киметү өчен, конвейерны вакыт-вакыт туктатып эшләргә мәҗбүр булдык.  Практика күрсәткәнчә, зур күләмдә эш булмаганда конвейерны тулысынча туктату яхшырак. Без электр энергиясе һәм җылылык, кешеләрне эшкә йөртү өчен тотыла торган акчаны янга калдырдык.  Шулай итеп, эшчеләрнең төп өлешен саклап калырга мөмкин булды”, - диде Сергей Когогин. 
Аның сүзләренә караганда, кризис шартларында меңгә якын кеше эштән чыгарылган, яңа хезмәткәрләрне эшкә алу туктатылган. “КамАЗ” ачык акционерлык җәмгыяте оешмаларында һәм бүлекчәләрендә, кешеләрне вакытлыча эшкә урнаштыру өчен, 20 мең эш урыны булдырылган.

Гомумән алганда, “КамАЗ” алга куелган бурычларның барысын да үтәгән, 2009 елда кредиторлык әҗәтләре үсмәгән, үсеш потенциалы сакланган. Кризиска каршы тору программасы компаниянең финанс нәтиҗәләрен 3,5 млрд. сумга яхшыртырга мөмкинлек биргән. 
Сергей Когогин үз чыгышында автозаводның профильле булмаган активлар белән эшләү мәсьәләләренә дә юнәлтте. Монда сүз предприятие җилкәсенә төшә торган социаль йөкләмә, ягъни шәһәр электр транспорты һәм балаларның җәйге лагерьлары эшчәнлеген тәэмин итү турында бара.

Инвестицион ресурсларның чикләнгән булуына карамастан, предприятие инвестиция программалары буенча эшләүне дә туктатмаган. Аның сүзләренә караганда, “КамАЗ” 2012 елда кризиска кадәр булган җитештерү дәрәҗәсенә чыгарга планлаштыра. Компания шулай ук июнь аенда берникадәр вакытка 6 көнлек эш атнасына күчәчәк. Ул шулай ук элек тәүлегенә 150 автомобиль эшләп чыгаруларын, хәзер исә темпларның үсә баруын билгеләп үтте. 
Фәрит Мөхәммәтшин, утырышның көн тәртибендәге беренче мәсьәләгә нәтиҗә ясап, автогигантның профильле булмаган активлар белән эшләү мәсьәләсенә әйләнеп кайтырга вәгъдә бирде. “Без балаларның җәйге лагерьларын акрынлап муниципаль милеккә тапшырабыз. Иң мөһиме -  “КамАЗ” коллективы кабул ителә торган карарлар һәм кризиска каршы тору чараларының көченә ышанды”, - диде спикер. Завод командасына ул -“үҗәтлек һәм эшләрендә эзлеклелек”, автогигантка илебездәге автомобиль төзелешендә әйдәп баручы булуын теләде. 
Көн тәртибендәге икенче мәсьәлә дүртенче чакырылыштагы ТР Дәүләт Советының унынчы утырышын уздыру датасын билгеләү белән бәйле иде.  Утырыш агымдагы елның 22 апрелендә чакырылачак.

ТР Дәүләт Советы Секретаре Лилия Маврина белдергәнчә, көн тәртибенә 60 мәсьәлә кертелә. Алар арасында “М.Ш. Шәймиевне Татарстан Республикасы Дәүләт Киңәшчесе итеп билгеләү турында”, “Татарстан Республикасы Премьер-министры кандидатурасын раслау турында”, “Татарстан Республикасы Президентының Татарстан Республикасы Премьер-министры урынбасарларын билгеләү турындагы тәкъдимнәрен килештерү хакында” кебек мәсьәләләр бар. 
Президиум утырышы барышында парламентның агымдагы елның II кварталына эш планы һәм башка мәсьәләләр каралды.
Утырышта республика министрлыклары һәм ведомстволары җитәкчеләре вазыйфаларын башкаручылар, суд хакимияте, массакүләм мәгълүмат чаралары вәкилләре катнашты.
● 16 апрельдә ТР Дәүләт Советы Рәисе Фәрит Мөхәммәтшин Ульяновскида Идел буе федераль округы субъектлары дәүләт хакимиятенең Закон чыгару (вәкиллекле) органнары җитәкчеләре ассоциациясенең XXIII утырышында катнашты. 

Чарада РФ Президентының Идел буе федераль округындагы Тулы вәкаләтле вәкиле Григорий Рапота, Ульяновск өлкәсе губернаторы Сергей Морозов, Идел буе федераль округы субъектларының закон чыгару органнары башлыклары катнашты. 

Утырышта Идел буе федераль округы субъектларында Бала хокуклары буенча вәкил эшчәнлегенең кануни нигезен формалаштыру, Удмуртия Республикасы мисалында ана капиталы шартларын хокукый җайга салу, аны куллану һәм алу тәртибе турында һәм башка мәсьәләләр каралды.

Григорий Рапота үз чыгышында билгеләп үткәнчә, агымдагы елда Ассоциация әгъзалары алдында Россия Президенты Юлламасы һәм Дәүләт Советының 2010 елның 22 гыйнвары карарлары нигезендә сәяси системаны камилләштерүгә бәйле мәсьәләләрне карау бурычы тора. 

Идел буе федераль округы субъектларында Бала хокуклары буенча вәкил эшчәнлегенең кануни нигезен формалаштыруга бәйле мәсьәлә хакында фикер алышуда катнашып, Татарстан Дәүләт Советы Рәисе кайбер тәкъдимнәр белән чыкты. 

Аерым алганда, ул балигъ булмаган гражданнарга тиешле акчаларны (алиментлар, пенсияләр, пособиеләр һәм башка түләүләр) алу һәм файдалануга кагылышлы кануннарны камилләштерүгә юнәлдерелгән федераль закон проектын эшләү кирәклеге турындагы фикерен белдерде.

Моннан тыш, аның сүзләренә караганда, Россия Федерациясенең Гаилә һәм Торак кодексларына үзгәрешләр кертергә кирәк. “Федераль законнарда социаль химая төшенчәсе юк. Әлеге төшенчәне һәм социаль яктан куркыныч хәлдәге балигь булмаган балаларның әти-әниләре белән мәҗбүри мөнәсәбәтләрне закон нигезендә билгеләргә кирәк”, - диде Татарстан парламенты башлыгы. 

Утырыш барышында ассоциациянең 2010 елга эш планы да расланды.
● 16 апрельдә Дәүләт Советында торак-коммуналь хезмәтләргә (ТКХ) тарифлар, кулланучылар хокукларын яклау проблемалары буенча “түгәрәк өстәл” утырышы булды. 

ТР парламентындагы КПРФ партиясе фракциясе тарафыннан оештырылган һәм Төзелеш, архитектура һәм торак-коммуналь хуҗалык министрының беренче урынбасары вазыйфаларын башкаручы Раузил Хаҗиев, ТР Тарифлар буенча комитеты рәисе вазыйфаларын башкаручы Марина Фәйрушина, ТР Дәүләт Советындагы фракцияләр, торак милекчеләре ширкәтләре, идарәче компанияләр җитәкчеләре һәм вәкилләре, җәмәгатьчелек катнашындагы утырыш шактый кискен һәм шау-шулы узды. Сораулар тарифлар формалашу, аларның хәзергәчә нинди нигездә исәпләнелүе һәм республикада нефть, газ суыртылуга карамастан, энергия эшләп чыгаруда тарифлар үсүе, казанлылар өчен “Татэнерго” белән “Казэнерго” хезмәтләрендә аерма аена 600 сум тирәсе булуы һәм шулар нәтиҗәсендә пенсионерларның хәле мөшкелләнә баруы һ.б. көнүзәк мәсьәләләргә кагылышлы иде. 

Утырышны алып барган КПРФ фракциясе җитәкчесе Хафиз Миргалимов республикада тарифлар формалаштыруда федералларга сылтау белән килешмәвен, күрсәтелгән хезмәтләргә тарифлар исәпләгәндә, аларга  нәрсәләр кертелүен кулланучылар белергә хаклы булуын белдерде. Аның фикеренчә, республикада Дәүләт Советы дәрәҗәсендә торак-коммуналь хезмәтләрне реформалау стратегиясен гамәлгә ашыруны, ТКХ тарифларын контрольдә тоту буенча бәйсез депутат комиссиясе булдыру кирәк. 

Утырышта катнашучылар парламентта шундый торак-коммуналь палата яки комиссия оештыруны аеруча хуплап, бу өлкәдә тәртип урнаштыруда һәм хезмәт күрсәткән өчен тарифларны нигезсез арттырган һәм гамәлдәге законнарны бозган яисә үтәмәгән җаваплы кешеләргә карата кискен чаралар күрелергә тиеш, ТКХ өчен түләү суммасы минималь хезмәт хакының 10 процентын узмаска тиеш, һәр муниципаль район буенча бәйсез тарифлар аудиты уздырырга, махсус парламент тыңлаулары үткәрергә, ТР буенча монополиягә каршы көрәш федераль хезмәтенә торак милекчеләре ширкәте һәм идарәче компанияләрнең законлылыгын тикшерергә дигән һ.б. күп санлы тәкъдимнәр белән чыктылар. 

Соңыннан сүз алган М.Фәйрушина исә үзе җитәкчелек иткән комитет порталында (http://kt.tatar.ru/) тарифлар формалаштыру, гомумән, тарифларга кагылышлы материаллар биреләчәк, бу РФ буенча беренчел проект булачак, дип игълан итте. Р.Хаҗиев сүзләренә караганда, хәзерге вакытта тарифларны киметеп булмый, аларны бары тик бер дәрәҗәдә тотарга гына мөмкин. Торак-коммуналь хезмәтләр күрсәтүдә монополия күзәтелә, идарәче компанияләр арасында көндәшлек булмый торып, күрсәтелгән хезмәтләргә бәя киметүне таләп итеп булмаячак, шуларга өстәп, ут, су, газга, һичшиксез, хисап приборлары куйдырырга һәм шулар буенча түләргә кирәк, дип киңәш итте министр урынбасары вазыйфаларын башкаручы Р.Хаҗиев.

● 19 апрельдә республика парламенты депутатлары Проблемалы анализ һәм дәүләт-идарә проектлаштыру үзәге директоры, сәясәт фәннәре докторы, физика-математика фәннәре докторы, профессор Степан Сулакшин белән очрашты.  

Очрашу барышында Степан Сулакшин депутатларны үзәкнең тикшеренү эшчәнлегенең төп юнәлешләре белән таныштырды һәм “Милли иминлеккә янаган куркынычлар һәм Россияне яңартып кору” дигән темага эшкәртмә тәкъдим итте. Аның сүзләренә караганда, дәүләт белән идарә итүгә кагылышлы карарларны кабул иткәндә кирәге чыгарга мөмкин булган җитди методологик нигез булдыру өчен, бу эшнең авторлары төгәл фәннәрне, аерым алганда, математик модельләштерүне һәм формаль булмаган тармакларны, мәсәлән, дәүләт белән идарә итү өлкәсендәге белемнәрне берләштерергә омтылган. 
С.Сулакшин, илдә яңартып кору процесслары турында сөйләп, дәүләт белән идарә итүгә кагылышлы карарлар кабул иткәндә либераль-монетаристик алымнарның максатка ярашлылыгы һәм федерализм принципларыннан китү турындагы карашларны бик хуплап бетермәвен  әйтеп үтте. Профессор фикеренчә, яңартып коруның иң югары критерие - яшәү сәләтен һәм илнең милли куркынычсызлыгын арттыру.  
● 19 апрельдә Казанда “Корстон” кунакханә-сәүдә-күңел ачу комплексында Эш бирүчеләрнең “Татарстан Республикасы предприятиеләре һәм эшкуарлары ассоциациясе” төбәк берләшмәсенең 20 еллыгына багышланган тантаналы чара булды. Анда ТР Дәүләт Советы Рәисе Фәрит Мөхәммәтшин катнашты. 

Эш бирүчеләрнең “Татарстан Республикасы предприятиеләре һәм эшкуарлары ассоциациясе” төбәк берләшмәсе Президенты, “КВЗ” ачык акционерлык җәмгыяте директорлар советы рәисе Александр Лаврентьев, бәйрәм кунакларын сәламләп, ассоциациянең оешу тарихы һәм аның төп үсеш этаплары белән таныштырды. 

Хәзерге вакытта Татарстан Республикасы предприятиеләре һәм эшкуарлары ассоциациясе икътисадның төрле тармакларына караган 280 предприятие һәм оешманы берләштерә. А.Лаврентьев хәбәр иткәнчә, ассоциациянең эшчәнлеге бизнесны үстерү өчен уңайлы шартлар тудыру, дәүләт ярдәмен күрсәтү чараларын эшләүдә һәм гамәлгә ашыруда, аны яңартып коруда, эш бирүченең дәрәҗәсен күтәрү һәм аның социаль җаваплылыгын арттыруда катнашу белән бәйле. 
ТР Президенты  Рөстәм Миңнеханов үз чыгышында билгеләп үткәнчә, ассоциация абруйлы директорлар корпусы белән билгеле. Оешма тарафыннан актив эш алып барылган. Соңгы елда гына ТР Дәүләт Советына һәм Хөкүмәткә төрледән-төрле 24 документ һәм норматив-хокукый акт кергән. “2009 ел гадәти ел булмады һәм ТР Хөкүмәтенең икътисад советының эше күп очракта Татарстан Республикасы предприятиеләре һәм эшкуарлары ассоциациясе әгъзаларыннан алынган киңәшләр нигезендә алып барылды. Бу оешма карарлар кабул итәргә кирәк булган урыннарны яхшы белә. Ассоциацияне төзү зарурлыгы һәм аның абруе вакыт белән расланды. Иң абруйлы җитәкчеләрне туплаган оешманың эшчәнлеге иң югары бәягә лаек. Татарстан Республикасы җитәкчелеге алга таба да аның эшчәнлегенә булышлык күрсәтәчәк”, - диде ТР Президенты. Ул ассоциация әгъзаларын юбилей белән котлады һәм республика икътисадына керткән өлешләре өчен рәхмәт әйтте. Аннан соң Р.Миңнеханов оешманың “чишмә башында” торган һәм үсешендә сизелерлек роль уйнаган  кешеләргә дәүләт бүләкләрен тапшырды.  

ТР Дәүләт Советы Рәисе Фәрит Мөхәммәтшин, Татарстан Республикасы предприятиеләре һәм эшкуарлары ассоциациясе әгъзалары адресына яңгыраган тәбрикләүләргә кушылып, Татарстан сәнәгатьчеләренә катлаулы туксанынчы елларда һәм, дөньякүләм икътисади кризис нәтиҗәләрен үтеп,  бүгенге көндә алып барган әһәмиятле эшләре өчен рәхмәт белдерде. “Республика җитәкчелеге белән берлектә сез һәрвакыт хезмәт кадрларын саклап калу һәм Татарстанның икътисад үсеше белән бәйле катлаулы мәсьәләләрне хәл итеп килдегез”, - диде спикер.  Фәрит Мөхәммәтшин Александр Лаврентьевка  ассоциация коллективына адресланган Рәхмәт хатын тапшырды. 
● 20 апрельдә ТР Дәүләт Советы Рәисе Фәрит Мөхәммәтшин, РФ Премьер-министры Владимир Путинның Дәүләт Думасы каршында хисап тотуы уңаеннан, үз фикерләре белән уртаклашты. Ул журналистларга: “Татарстан Россия Хөкүмәтенең кризистан тиз арада чыгу буенча эш-хәрәкәтләрен төбәк дәрәҗәсендә тәэмин итү өчен бөтен көчен куячак”, - дип хәбәр итте. 

Татарстан парламенты башлыгы сүзләренә караганда, илебез гражданнары бу чыгышны бик көткәннәр. Чөнки барысына да, кризисның бер өлеше узганнан соң, ил икътисады торышына карата Премьер-министрның бәяләмәсен ишетү әһәмиятле булган.  
Владимир Путин чыгышында төбәкләргә һәм һәр кешегә кагылышлы кызыклы тәкъдимнәр яңгыраган. “Рецессия процессының тукталуы турындагы хәбәр икътисадчылар, практиклар һәм сәясәтчеләр өчен дә мөһим иде. Кризис белән бәйле проблемаларны федераль үзәк тарафыннан кабул ителгән чаралар һәм төбәкләрдәге гамәлләр ярдәмендә җиңеләйтү килешеп эшләү, җитәкчелекнең гражданнар алдындагы җаваплылыгы турында сөйли һәм бу уңай кабул ителә”, - диде Фәрит Мөхәммәтшин.   

ТР Дәүләт Советы Рәисе шулай ук: “Халыкны социаль яктан яклау буенча өстәмә чаралар күрелә. Мәсәлән, эшләмәүче пенсионерларга булышлык итүнең яңа формалары карала”, - дип билгеләп үтте. 

“Россия Хөкүмәте агымдагы елның көзендә бюджет өлкәсендә эшләүчеләрнең хезмәт хакын арттыруга таба бара”, - диде Фәрит Мөхәммәтшин. Ул шулай ук студентлар һәм хәрбиләрнең матди хәлен яхшырту буенча чаралар уңаеннан яңгыраган тәкъдимнәргә югары бәя бирде. 

“Владимир Владимирович Дәүләт Думасы депутатларын көн үзәгендәге проблемалар белән ачыктан-ачык таныштырды. Ул торак-коммуналь тармакта һәм элемтә хезмәтенә тарифлар күтәрелү мәсьәләләрен дә читләтеп үтмәде”, - диде спикер.     

Фәрит Мөхәммәтшин РФ Хөкүмәте Рәисе Владимир Путинга төрле факцияләр әгъзаларының сораулар белән мөрәҗәгать итүен, аның, үз чиратында, дәүләт эшлекләренә хас булганча тыныч кына җавап бирүен белдерде. “Бу илдәге идарә һәм проблемаларны хәл итү рычагларының компетентлы җитәкчеләр кулында булуына ышаныч тудыра. Һәм без, субъектларыбызның конкурентлыкка сәләтлелеген арттыру буенча бурычларны хәл итәр өчен,  Россия Хөкүмәтенең кризистан тиз арада чыгу буенча эш-хәрәкәтләрен төбәк дәрәҗәсендә тәэмин итү өчен, бөтен көчебезне куячакбыз”, - диде парламент башлыгы. 
● 21 апрельдә Икътисад, инвестицияләр һәм эшкуарлык комитеты, Бюджет, салымнар һәм финанслар комитеты һәм Экология, табигатьтән файдалану һәм аграр мәсьәләләр комитетының уртак утырышы узды (тулырак “Дәүләт Советы комитетлары утырышлары” бүлегендә).
● 21 апрельдә парламентның Социаль сәясәт комитеты һәм Мәдәният, фән, мәгариф һәм милли мәсьәләләр комитетының уртак утырышында “И.Ш. Халиковның кандидатурасын Татарстан Республикасы Премьер-министры вазыйфасына раслау турында” мәсьәлә каралды (тулырак “Дәүләт Советы комитетлары утырышлары” бүлегендә).
●  21 апрельдә  Дәүләт корылышы һәм җирле үзидарә комитеты, Законлылык һәм хокук тәртибе комитетының уртак утырышы узды (тулырак “Дәүләт Советы комитетлары утырышлары” бүлегендә).

● 22 апрельдә  республика парламентында дүртенче чакырылыш ТР Дәүләт Советының унынчы утырышы узды (тулырак “Дәүләт Советы утырышы” бүлегендә).  
● 22 апрельдә ТР Дәүләт Советы Рәисе Фәрит Мөхәммәтшин, журналистларның республиканың закон чыгару һәм башкарма хакимиятләрнең киләчәктә булачак бәйләнешләренә кагылышлы сорауларына җавап биреп: “Республикада хакимият бүленгән булуга карамастан, без уңышны закон чыгару һәм башкарма хакимиятләрнең, муниципаль берәмлекләрнең бергәләшеп эшләүләрендә күрәбез”, - дип белдерде.

“Утырышта Татарстан Президенты тарафыннан тәкъдим ителгән кандидатураларның  хуплануы парламентның җаваплылыгы һәм тәкъдим ителгән кандидатураларның хәзерге икътисади шартларда кирәк булган параметрларга туры килүен аңлавы  турында сөйли”, - диде Ф.Мөхәммәтшин.

Парламент башлыгы Татарстан Хөкүмәтенең яшәрүен хуплавын белдерде һәм узган елда, эшкә яшь кадрларны җәлеп итү өчен, депутатлар корпусы составын яңарту һәм яшәртүләрен дә билгеләп үтте. “Хөкүмәтнең яшәрүе файдага гына булачак. Иң мөһиме – монда дәвамчанлык та саклана. Равил Моратов, Марат Әхмәтов, Зилә Вәлиева кебек элек эшләгән кадрлар үз урыннарында калды. Әзерлекле яңа кадрлар исә Татарстан Хөкүмәте эшчәнлегенә көч һәм идеяләр алып килә ”, - дип аңлатып үтте спикер.

● 23 апрельдә  ТР Дәүләт Советында Татарстан парламенты башлыгы Фәрит Мөхәммәтшин җитәкчелегендә ТАССР төзелүнең 90 еллыгын бәйрәм итүгә әзерлек мәсьәләләренә багышланган оештыру комитеты утырышы узды. Утырышта шулай ук ТР Президентының Эчке сәясәт мәсьәләләре идарәсе башлыгы Александр Терентьев, ТР Премьер-министры урынбасары – ТР Министрлар Кабинеты Аппараты җитәкчесе Шамил Гафаров, Татарстан Республикасының Россия Федерациясендәге Тулы вәкаләтле вәкиле Равил Әхмәтшин, Татарстан Республикасы Халыклары ассамблеясе башкарма комитеты башлыгы Николай Владимиров, министрлык һәм ведомство җитәкчеләре катнашты.  
Оештыру комитетының көн тәртибенә муниципаль берәмлекләрдә бәйрәм чараларына әзерлек алып бару, массакүләм мәгълүмат чараларында юбилей тантаналарын, ТАССР оешуга катнашы булган затлар һәм вакыйгаларны яктырту, ТР Фәннәр академиясе тарафыннан иллюстрацияле һәм фәнни басмалар әзерләп чыгару,  Казанда “Татарстан Республикасы: тарих һәм хәзерге заман” дигән фәнни-гамәли конференция уздыру, урыннарда ТАССРның 90 еллыгына нисбәтле сквер һәм аллеялар булдыру мәсьәләләре чыгарылган иде.
Ф.Мөхәммәтшин, утырышны ачып җибәреп, бәйрәм итүгә әзерлек чараларының киң колачлы итеп алып барылуын билгеләп үтте. Шул ук вакытта кайбер оештыру мәсьәләләренә ачыклык кертеп бетерү дә зарур. 
Утырышта ТАССР төзелүнең 90 еллыгын бәйрәм итүгә әзерлек чаралары турында ТР Премьер-министры урынбасары – Министрлар Кабинеты Аппараты җитәкчесе Шамил Гафаров, Дәүләт Советы Рәисе урынбасары Римма Ратникова, Мәдәният министры урынбасары Ирада Әюпова, министрлык вәкилләре хисап тотты. 
Юбилей уңаеннан уздырылачак төп чараларга килгәндә, агымдагы елның 27 маенда Зур концертлар залында  ТР Дәүләт Советының тантаналы утырышы көтелә. Фәрит Мөхәммәтшин анда республика үсешенә бик зур өлеш керткән, хәзерге вакытта исән булган бөтен шәхесләрне чакырырга киңәш итте. Утырышта катнашучыларга юбилей уңаеннан әзерләнгән бүләкләр биреләчәк. Шушында ук Татарстанның сәнгать коллективлары катнашында бер сәгатьлек концерт булачак.    

Мәдәният министрлыгы ТР Халыклары ассамблеясе белән берлектә 27 май көнне “Казан” милли мәдәният үзәге каршында барлык халыклар катнашындагы “Татарстан – безнең туган йортыбыз” дигән чарага чакыра. Шулай ук бу көннәрдә тематик күргәзмәләр, теге яки бу шәхес белән бәйле урыннарны төзекләндерү эшләре көтелә. 
Мәдәният министрлыгы архив материаллары нигезендә “Время выбрало нас” дигән документаль кинофильм төшерү өстендә эшли. 25 майга кадәр Кәрим Тинчурин исемендәге Татар дәүләт драма һәм комедия театры бинасына мемориаль такта кую эшләре тәмамланырга тиеш. Туксан ел элек ТАССР Советларын Гамәлгә кую съезды нәкъ менә шушы бинада (элек ул Кызыл армияче сарае дип аталган) узган.  
Шунысын билгеләп үтәргә кирәк: республика күләмендә уза торган бәйгеләрдә ТАССР төзелүнең 90 еллыгына кагылышлы номинацияләр кертелгән; шулай ук юбилей уңаеннан “Ватаным Татарстан” һәм “Республика Татарстан” газеталарының махсус саннарын чыгару, ТР Фәннәр академиясе тарафыннан иллюстрацияле һәм фәнни басмалар әзерләү,  Казанда “Татарстан Республикасы: тарих һәм хәзерге заман” дигән фәнни-гамәли конференция уздыру көтелә. 
Утырышта шулай ук юбилей чараларын федераль массакүләм мәгълүмат чараларында яктырту, юбилей уңаеннан чыгарылган медальләрне һәм конвертларны тапшыру, мәктәпләрдә ачык дәресләр үткәрү, муниципалитетларда агачлар утырту һ.б.  мәсьәләләр дә күтәрелде.
● 24 апрельдә ТР Дәүләт Советында ТР Президенты карамагындагы Чит илләрдәге ватандашлар эшләре буенча координация советы утырышы узды. Утырышны совет рәисе, Татарстан парламенты башлыгы Фәрит Мөхәммәтшин үткәрде. 

Чарада ТР Премьер-министры урынбасары – Мәдәният министры Зилә Вәлиева, Дәүләт Советы Рәисе урынбасары Римма Ратникова, ТР Президенты аппараты вәкилләре, Дәүләт Советы депутатлары, республика министрлыклары һәм ведомстволары җитәкчеләре, иҗтимагый оешма вәкилләре катнашты. 

ТР Президенты карамагындагы Чит илләрдәге ватандашлар эшләре буенча координация советы ТР Президенты Указы нигезендә 2009 елның 30 декабрендә төзелә. Яңа структура ватандашлар белән мөнәсәбәтләр өлкәсендә республика дәүләт хакимияте органнары эшчәнлеген камилләштерү максатыннан, шулай ук Татарстан Конституциясе һәм “Чит илдәге ватандашларга карата РФ дәүләт сәясәте турында”гы Федераль Закон нигезендә оеша. 

Утырышта Фәрит Мөхәммәтшин билгеләп үткәнчә, Россия Федерациясе буенча ватандашларга ярдәм күрсәтү мәсьәләләренә зур игътибар бирелә. “Әлеге мәсьәләләр бөтен ил өчен дә, Татарстан өчен дә актуаль”, - дип өстәде ул. Дәүләт Советы Рәисе искәртеп узганча, Координация Советы ватандашлар белән мөнәсәбәтләр өлкәсендә вәкаләтләрне гамәлгә ашырганда ТР дәүләт хакимияте органнары һәм башка дәүләт органнарының эшчәнлеген координацияләү һәм үзара ярдәм итешүне оештыру максатыннан төзелә. 
“Әлеге юнәлештә эш системалы рәвештә алып барылырга тиеш”, - диде Фәрит Мөхәммәтшин. Ул шулай ук совет каршында билгеле бер эшчәнлек юнәлешләре белән шөгыльләнәчәк берничә эшче төркем оештыру турында карар кабул ителүен искәртте. Мәсәлән, ватандашларга ярдәм күрсәтү турында ТР Законын эшләү буенча эшче төркем (җитәкчесе - Дәүләт Советы Рәисе урынбасары Римма Ратникова), ватандашлар оешмалары белән сәүдә-икътисади хезмәттәшлек буенча эшче төркем (җитәкчесе – ТР Сәнәгать һәм сәүдә министры Равил Зарипов), мәдәният, мәгариф һәм фән буенча эшче төркем (җитәкчесе - ТР Премьер-министры урынбасары – Мәдәният министры Зилә Вәлиева), ватандашларның яшьләр оешмалары белән эшләү буенча эшче төркем (җитәкчесе – ТР Яшьләр эшләре, спорт һәм туристлык министры Марат Бариев), ватандашларның ирекле күчеп килүенә ярдәм итү һәм аларның хокукларын яклау программасын гамәлгә ашыру буенча эшче төркем (җитәкчесе – ТР Хезмәт, мәшгульлек һәм социаль яклау министры Айрат Шәфигуллин). 

Утырышта шулай ук Бөек Ватан сугышында Җиңүнең 65 еллыгын бәйрәм итүгә әзерлекнең барышы һәм 2010 елда РФ төбәкләрендә һәм чит илләрдә Сабантуй бәйрәмен үткәрү турындагы мәсьәләләр тикшерелде. 
Фәрит Мөхәммәтшинның сүзләренә караганда, быел Сабантуй бәйрәмен үткәрүгә аерым игътибар биреләчәк, Сабантуй бәйрәмен үткәрүгә республика бюджетыннан финанслау арттырылачак. Бәйрәм чараларында Координация Советы әгъзалары да турыдан-туры катнашачак. 

ТР Сәламәтлек саклау министры Айрат Фәррахов чит илдә яшәүче ватандашларга югары технологияле медицина ярдәме күрсәтү проблемасын кузгатты. Бөтендөнья татар конгрессы Башкарма комитеты рәисе Ринат Закиров билгеләп үткәнчә, конгресс аерым очракларда кыйммәт торучы медицина ярдәме күрсәтү өчен акчалата ярдәм итә, бу исә чит илләрдә зур яңгыраш таба. “Әлбәттә, без барлык ватандашларга бөтен җирдә дә ярдәм күрсәтү турында сүз алып бара алмыйбыз, - диде Фәрит Мөхәммәтшин, фикер алышуга нәтиҗә ясап. – Шуның белән бергә, без бу проблеманы комплекслы рәвештә хәл итү өчен мөмкинлекләр эзләячәкбез”. 

“Безнең ватандашлар бөтен дөньяга таралган. Алар Казанга һәм республикага үз Ватаннарына караган кебек карый һәм күп кенә мәсьәләләрнең хәл ителүенә өметләнә”, - диде Фәрит Мөхәммәтшин һәм ватандашлардан теге яки бу проблеманы хәл итү үтенече белән шактый хатлар килүен өстәде. “Без әлеге мәсьәләләр белән шөгыльләнәчәкбез. Даими һәм системалы рәвештә эш итәргә тиешбез. Ватандашлар Координация Советы хакында белсен өчен, без эшне тиешле дәрәҗәгә күтәрә алабыз”, - дип сүзен йомгаклады Татарстан парламенты башлыгы. 
● 26 апрельдә Казанда татар халкының бөек шагыйре Габдулла Тукайның туган көнен – Туган тел көнен зурлап билгеләп үттеләр. Көн дәвамында төрле мәдәни чаралар, шигырь бәйрәмнәре узды. 
Иртән ТР Президенты Рөстәм Миңнеханов, ТР Дәүләт Советы Рәисе Фәрит Мөхәммәтшин шагыйрьнең Тукай скверындагы  һәйкәленә чәчәкләр салды. Тантанада шулай ук ТР Премьер-министры урынбасары – Мәдәният министры Зилә Вәлиева, ТР Язучылар берлеге рәисе Илфак Ибраһимов, Казан шәһәре хакимияте, ТР Министрлар Кабинеты вәкилләре, язучылар, артистлар, депутатлар һәм шагыйрьнең иҗатын сөючеләр катнашты.
Фәрит Мөхәммәтшин журналистлар белән әңгәмәсендә Туган тел көненең Татарстанда яшәүче барлык халыкларның бәйрәме булуын билгеләп үтте. Татарстанда Президент, Дәүләт Советы, Хөкүмәт тарафыннан алып барыла торган телне саклау, тел белән горурлану, туган телне ата-бабалардан балаларга калдыру белән бәйле эшнең соңгы елларда шактый яңа дәрәҗәгә менүен белдерде.  
“Менә инде ничә еллар 26 нчы апрельдә шушы һәйкәл янына килеп, без үзебез горурлана торган шагыйребез Габдулла Тукайның туган көнен искә алабыз”, - диде ул. 
“Монда җитәкчеләр дә, сәясәтчеләр дә, язучылар һәм шагыйрьләр дә  килә. Тукай зур хөрмәткә лаек. Ул шагыйрь дә, мәгърифәтче дә. Аның күп кенә сүзләренә гаҗәпләнәсең. Яшьли үлеп китсә дә, Тукай халык, телне саклау, аның халыкны берләштерүе турында  алга карап фикер йөрткән.  Шагыйрьнең бу фикерләре бүген генә түгел, киләчәктә дә яшәячәгенә иманым камил”, - дип белдерде Фәрит Мөхәммәтшин.
 “Татарстаныбызда йөздән артык милләт вәкиле яши, һәркем үз телен яратып, аның белән горурланып, аны сакларга тырыша. Татарстан Халыклары ассамблеясе җитәкчесе буларак, мин телгә кагылышлы проблемаларны һәм аны саклау юнәлешендә алып барылган эшне эчтән беләм, күрәм һәм аңлыйм. Бездә әзербәйҗаннар да, руслар да, якутлар да, төрекмәннәр да бар. Ассамблеяга килгәч, без барыбыз да ана телендә сөйләшәбез дип килештек. Төрле милләт вәкилләренең үз ана телендә аралашуын ишеткәч, җанга рәхәт була”, - дип билгеләп үтте спикер, татарстанлыларны олы бәйрәм – Туган тел көне белән тәбрикләп. 
● 28 апрельдә Дәүләт Советы Рәисе урынбасары Римма Ратникова Россиянең танылган лингвистлары, тюркологлары, сәнгать һәм әдәбият белгечләре белән очрашты. Әлеге чара Г.Ибраһимов исемендәге Тел, әдәбият һәм сәнгать институтына 70 ел тулуга багышланган иде.

Очрашуда Дәүләт Советы Секретаре Лилия Маврина, парламентның Мәдәният, фән, мәгариф һәм милли мәсьәләләр комитеты әгъзасы, Татарстан Фәннәр академиясенең вице-президенты Азат Зыятдинов, Татарстан Фәннәр академиясенең Г.Ибраһимов исемендәге Тел, әдәбият һәм сәнгать институты директоры Ким Миңнуллин, институтның тел белеме бүлеге мөдире Мирфатыйх Зәкиев, Россиянең зур лингвистика, филология үзәкләре вәкилләре һәм чит ил кунагы – Төркиянең Телләр институты (Turk Dil Kurumu) директоры, профессор Шөкрү Халюк Акалын катнашты. 

Римма Ратникова кунакларны Дәүләт Советы Рәисе һәм Президиум исеменнән сәламләде. Ул кыскача гына республикада соңгы вакытта булган сәяси вакыйгаларны, аерым алганда, республика югары хакимиятендә булган үзгәрешләр, Министрлар Кабинетының яңа составы барлыкка килүен, Минтимер Шәймиевнең Татарстан Республикасы Дәүләт киңәшчесе вазыйфасына раслануын бәян итте. 

Римма Ратникова әйтүенчә, парламент Татарстан Фәннәр Академиясе белән Татарстан АССРның 90 еллыгын каршылау буенча шактый тыгыз эшли. Бу форсаттан ниятләнгән чаралар арасында “Татарстан Республикасы: тарих һәм бүгенге көн” дип исемләнгән фәнни-гамәли конференция планлаштырылган. Аннан соң фәнни чыгышлар һәм китаплар нәшер ителәчәк.

Татарстанда алып барылган тел сәясәтенә тукталып, Дәүләт Советы Рәисе урынбасары республика парламенты һәм Татарстанның Мәгариф һәм фән министрлыгы вәкилләренең федераль белем бирү стандартларында милли-региональ компонентны саклап калу өчен күп көч куйганнарын әйтте. “Безнең тавышыбызны ишеттеләр, федераль белем бирү стандартларын эшләгәндә күп тәкъдимнәребез исәпкә алынды, - диде Римма Ратникова. – Гомумән, бүген кертелә торган стандартлар канәгатъләнерлек. Рус телен һәм Россиядә яшәүче халыклар телләрен укыту өчен тигез вакыт бирелә.” Ул, федераль белем бирү стандартларында милли-региональ компонентны саклап калуга Россия Федерациясе субъектларының бер карашта булуы нәтиҗәсендә ирешелде, дип өстәде. 

Очрашу барышында Римма Ратниковага Татарстан Дәүләт Советы белән Башкортстан Корылтае арасында парламентара мөнәсәбәтләргә, республикада яшәүче халыкларның телләрен һәм мәдәниятләрен саклауга кагылышлы сораулар бирелде. Төркиянең Телләр институты директоры, профессор Шөкрү Халюк Акалын парламентка институтта нәшер ителгән берничә китап бүләк итте.

● 29 апрельдә ТР Дәүләт Советында “Бөек Җиңү юбилее – җәмгыять үсешенең мораль ресурсы” дигән темага матбугат очрашуы узды. Анда ТР Дәүләт Советы Рәисе урынбасары Римма Ратникова, парламентның Дәүләт корылышы һәм җирле үзидарә комитеты әгъзасы, Бөек Ватан сугышында Җиңүнең 65 еллыгына әзерлеккә булышлык итү комиссиясе рәисе Наил Хөснетдинов катнашты. 
Римма Ратникова, журналистларга мөрәҗәгать итеп, юбилейга санаулы гына көннәр калганлыгын, бу нисбәттән республиканың дәүләт хакимияте, муниципаль хакимият органнары, Бөек Ватан сугышында Җиңүнең 65 еллыгына әзерлек буенча оештыру комитеты тарафыннан шактый эш башкарылганлыгын билгеләп үтте. Очрашуда сүз нигездә Бөек Ватан сугышы ветераннарына игътибар һәм хөрмәт күрсәтү генә түгел, яшьләргә патриотик тәрбия бирү, Бөек Ватан сугышы тарихын  ничек бар - шулай саклап калу турында да барды. 
Наил Хөснетдинов үз чыгышында күбрәк ветераннарны уңайлы торак белән тәэмин итү мәсьәләләренә тукталды. Билгеле булганча, берничә ай элек “Ветераннар турында” федераль законга үзгәрешләр кертелеп, торак шартларын яхшыртуны сорап, 2005 елның 1 мартына кадәр чиратка басмаган ветераннарга да уңайлы фатирлар алу мөмкинлеге тудырылды. Республикада 2005 елга кадәр чиратка баскан Бөек Ватан сугышы ветераннарының барысы да 2010 елның 1 маена кадәр тораклы булып бетәчәк. Ә аннан соң фатир алырга теләк белдерүчеләрнең исәбе 7 меңнән артып китә. Шунысын билгеләп үтәргә кирәк: тораклы булырга теләүче ветераннарның чынлап та мохтаҗ булуы зарур (Казанда, мәсәлән, бер кешегә 12 квадрат метр мәйдан туры килергә тиеш).  
Римма Ратникова хәбәр иткәнчә, “Бердәм Россия” партиясе лидеры Владимир Путинның Казанда җәмәгатьчелекне кабул итү бүлмәсенә мөрәҗәгать иткән ветераннарның 80 проценты торак шартларын яхшыртырга тели. Билгеле булганча, фатирлы булырга теләүче ветераннарны чиратка урыннардагы хакимият органнары куя яисә кире бора. Р.Ратникова фикеренчә, ветераннарга тискәре җавап биргәнче, торак комиссияләре анын яшәгән йортын яки фатирын барып карарга, шуннан соң гына соңгы фикерне әйтергә тиеш. “Республика прокуратурасы ветераннарның мөрәҗәгатьләре кире кагылган очракларны карап, аларның дөреслеккә никадәр туры килүен тикшерә. Бу эшне тиешле дәрәҗәгә кую зарур. Без барлык сугыш ветераннары өчен дә бер төрле шартлар тудырырга тиеш”, - дип белдерде урынбасар. Ул ветераннар яшәгән йортларда ремонт ясау, аларга бөтен уңайлыкларны тудыру уңаеннан гамәлдәге законнарга үзгәрешләр кертү  зарурлыгын да әйтеп узды. “Әлбәттә, һәр ветеранга игътибар һәм хөрмәт кирәк, әмма законнарны да үтәү таләп ителә”, - диде Р.Ратникова. Наил Хөснетдинов исә бүгенге көндә ветераннарны автомобильләр белән тәэмин итү мәсьәләсенең дә көн тәртибендә торуын әйтте. 
Очрашуда Римма Ратникова шулай ук хәзерге вакытта Бөек Ватан сугышында Җиңүнең төрлечә бозып күрсәтелүен, совет халкының моңа каршылык күрсәтергә тиешлеген билгеләп үтте. Сугышта хәбәрсез югалганнарны эзләп, эзтабарлык эшенә керешкән фидакарь затларга ярдәм итү мәсьәләсенә карата үз фикерен белдереп, ул: “Бюджетта эзтабарлар эшчәнлегенә акча каралмаган. Әлбәттә, бу дөрес түгел. Сугыш кырында ятып калганнарны соңгы юлга озату белән дәүләт шөгыльләнергә тиеш. Хәзерге вакытта эзтабарлар белән бәйле проблемалар федераль дәрәҗәгә чыга. Бу эшчәнлек хокукый яктан җайга салуны таләп итә. Сугышта хәбәрсез югалганнарның юридик статусы бүгенгә кадәр билгеләнмәгән”, - диде һәм, законнарга үзгәрешләр кертеп, аларны “һәлак булган дип санарга” дигән тәкъдимнәрнең булуын әйтте. 
Депутатлар, журналистларны яшь буынга патриотик тәрбия бирү турындагы сөйләшүгә чакырып: “Бүгенге көндә бу теманы шундый итеп күтәрергә кирәк: үз Ватаныңны сөю гадәти хәлгә әйләнерлек булсын”, - диделәр. Р.Ратникова фикренчә, үз тарихын белмәгән кешене тезләндерү җиңел. Шуңа күрә үзебезнең тарихның олпат икәнлеген аңлата белергә дә кирәк.  Бу нисбәттән ТР Дәүләт Советында оешкан  Бөек Ватан сугышында Җиңүнең 65 еллыгына әзерлеккә булышлык итү комиссиясе дә үз эшен эшләргә тиеш. 
“Тормыш дәвам итә, илебезнең бүгенгесе һәм киләчәге бар. Ә Бөек Ватан сугышында Җиңү җәмгыятьнең алга таба үсеше өчен мораль ресурс булып тора”, - диде Римма Ратникова, фикер алышуга нәтиҗә ясап.    

	
	             Дђњлђт Советы комитетларында 


■  8 апрельдә Социаль сәясәт комитеты утырышы узды. Утырышның көн тәртибенә торак шартларын яхшыруга мохтаќ Бљек Ватан сугышы ветераннары џђм инвалидларын, Бљек Ватан сугышында џђлак булган яки тыныч вакытта њлгђннђрнећ гаилђ ђгъзаларын торак белђн тђэмин итњ мђсьђлђсе чыгарылган иде.

ТР Хезмәт, мәшгульлек һәм социаль яклау министры урынбасары Наталья Бутаева хәбәр иткәнчә, үзләренең торак шартларын яхшыртырга теләп, 2005 елның 1 мартына кадәр теркәлгән Бөек Ватан сугышы ветераннары һәм инвалидлары чираты тулысынча ябылган, ягъни аларның барысына да торакка субсидия алу өчен сертификатлар бирелгән. 2005 елның 1 мартына кадәр республикада 6145 сугыш ветераны һәм инвалиды чиратка баскан булган. Аерым алганда, 2006 елдан бирле 1 775 сугыш ветераны торак шартларын яхшырткан. Бу максатларга федераль үзәктән 1 млрд. 372 млн. сум акча җибәрелгән.

Билгеле булганча, бу вакытка кадәр чиратка баскан ветераннарны торак белән тәэмин итү вакыты агымдагы елның 1 маена кадәр дип билгеләнгән иде. Ә “Ветераннар турында” законга њзгђрешлђр кертњ турында” закон нигезендә, 2005 елның 1 мартыннан соң чиратка баскан ветераннарга торак бирү вкыты төгәл генә күрсәтелмәгән. Шулай да, Н.Бутаева хәбәр иткәнчә, федераль дәрәҗәдә бу кешеләрне 2011 нче елның гыйнварена кадәр тәэмин итеп бетерү турында сүз бара. Республикада мондыйларның саны 7115 кә җитә. Алар арасында Бөек Ватан сугышында катнашучылар гына түгел, аларның тол калган хатыннары, чолганышта калган Ленинградта яшәүчеләр дә бар. Шуны билгеләп үтәргә кирәк: әлеге программаның гамәлдә булу вакыты чикләнмәгән. 
2005 елныћ 1 мартына кадђр чиратка басучыларга килгђндђ, аларны торак белђн тђэмин итњ љчен федераль бюджеттан субсидиялђр бирелђ. Субсидиянећ књлђме 36 квадрат метрлы торакныћ гомуми мђйданыннан чыгып исђплђнђ.
Билгеле булганча, Татарстанда сугыш ветераннарын торак белђн тђэмин итњ механизмы ќайга салынган, аларга торак республика социаль ипотека программасы шартларында билгелђнгђн квота буенча бирелђ. Ђгђр бу программа кысаларында фатирлар белђн тђэмин итњ мљмкинлеге булмаса, ветераннарга торак базарында мљстђкыйль рђвештђ торак сайлап алу хокукы калдырыла. 
Татарстанда агымдагы елныћ икенче кварталына 1 квадрат метр торак бђясе 26,2 мећ сумнан исђплђнђ. Сугыш ветераны љчен субсидия књлђме 943,2 мећ сум тђшкил итђ џђм бу аћа социаль ипотека программасы кысаларында, њз акчасын бљтенлђй тотмыйча, 43 квадрат метрга кадђрле мђйданлы торак алырга мљмкинлек бирђ. Әгәр сугышта катнашучылар торакны туганнары (балаларының гаиләләре) белән бергә алырга теләсә, аларга берничә бүлмәле фатирлар бирелә һәм 43 квадрат метрдан арткан мәйдан 22 мең сумнан 15 елга түләү шарты белән бирелә. 
Бүгенге көндә ТР Төзелеш, архитектура һәм коммуналь хуҗалык министрлыгы,  торак шартларын яхшыртырга теләп, 2005 елның 1 мартыннан соң чиратка баскан гражданнар өчен, республиканың муниципаль берәмлекләре белән берлектә өстәмә рәвештә авылда аз этажлы торак төзү,  социаль ипотека буенча күпфатирлы йортлар торгызу, торак базарында фатирлар сатып алу мәсьәләләрен карый. Н.Бутаева хәбәр иткәнчә, бу категория ветераннарны торак белән тәэмин итү өчен, федераль үзәктән акчалар әле килмәгән. 
Очрашуда шулай ук ветераннарны чиратка бастыру шартлары, халык арасында аңлату эшләре алып бару зарурлыгы турында да сүз алып барылды.
Дәүләт Советы Рәисе урынбасары Римма Ратникова ТР Президенты Рөстәм Миңнехановның Яр Чаллыда Бөек Ватан сугышында Җиңүнең 65 еллыгына әзерлек һәм уздыру буенча оештыру комитеты утырышында “теге яки бу мәсьәлә ветераннар файдасына чишелергә тиеш” дип әйткәнлеге турында хәбәр итте. Президент фатир алырга сертификат биреп, ветераннар хакында онытырга түгел, аларга яңа фатирларга күченергә дә булышырга, кирәк булса, урындагы хакимият булышлыгы белән, иске фатирларны ремонтлауда ярдәм итәргә кирәклеген билгеләп үткән. 
Комитет утырышында шулай ук Бөек Ватан сугышы ветераннарының ялын оештыру һәм сәламәтләндерү мәсьәләләре каралды. “Татарстан Республикасында балаларның сәламәтлегенә зыян салуны кисәтү чаралары, аларның физик, интеллектуаль, психик, рухи һәм әхлакый үсеше турында” һәм “Гражданнарның сәламәтлеген саклау турында” Татарстан Республикасы Законына үзгәрешләр кертү хакында” закон проектлары беренче укылышка әзерләнде.   
■  13 апрельдә Мәдәният, фән, мәгариф һәм милли мәсьәләләр комитеты утырышында ТР Мәгариф һәм фән министры вазыйфаларын башкаручы Альберт Гыйльметдиновның “Федераль дәүләт белем бирү стандартларын эшләүнең барышы һәм аларны Татарстан Республикасы белем бирү учреждениеләренә кертү перспективасы турында” мәгълүматын тыңладылар. Утырышны комитет рәисе Разил Вәлиев алып барды. 

Министр вазыйфаларын башкаручы хәбәр иткәнчә, башлангыч мәктәп өчен яңа расланган белем бирү стандартлары, 2009 елның 22 декабрендә РФ Юстиция министрлыгы тарафыннан расланып, хәзер федераль закон рәвешен алган. Алар бөтен Россия буенча 2011 елның 1 сентябреннән эшли башлаячак. Ә Татарстанда эксперимент шартларында бу елның 1 сентябреннән республиканың 158 мәктәбендә кертеләчәк.

Гомумән алганда, урта мәктәп өчен 3 стандарт (башлангыч, төп һәм урта сыйныфлар өчен) булачак. “Алар, ким дигәндә, ун ел буе гамәлдә булачак. Яңа стандартлар гыйлем алуга гына түгел, аларны файдаланырга өйрәтүгә дә юнәлтелгән”, - диде А.Гыйльметдинов. Хәзерге вакытта ТР Мәгарифне үстерү институты педагогларны әзерләү белән мәшгуль. 

Министр вазыйфаларын башкаручы сүзләренчә, иске стандарттагы милли-төбәк компоненты яңа стандартта база өлешенә кертелгән. “Мин яңа стандартта республиканың мәнфәгатьләре чагылыш табуын ачыктан-ачык белдерәм.  Моңарчы татар теле һәм әдәбиятын укытыр өчен, мондый мөмкинлекләр юк иде”, - диде ул, моннан тыш, стандартта төбәкнең милли үзенчәлекләре дә исәпкә алуын искәртеп. А.Гыйльметдинов рус телен өйрәнүгә дә, татар телен өйрәнүгә дә бер төрле үк таләпләр куелуын билгеләп үтте. 

Альберт Гыйльметдинов башлангыч мәктәп өчен өч вариантта стандартлар эшләнүен, Татарстан өчен кулай булган өченче вариантта туган тел һәм укуга да, рус теле һәм әдәби укуга да 1-4 сыйныфларда бер атнага 21 сәгать каралуын билгеләп үтте. Ул шулай ук стандарт составына кертелгән рухи-әхлакый үсеш концепциясе белән дә таныштырып узды, Татарстан өчен дөньякүләм диннәр мәдәниятлары нигезләре яки дөньяви этика нигезләре өйрәтүнең кулайрак булачагын хәбәр итте.

Депутат Туфан Миңнуллин министрлык җитәкчесеннән яңа стандартларны кертү шартларында “милли мәктәп” дигән төшенчәнең язмышы белән кызыксынды. А.Гыйльметдинов аңлатып үткәнчә, алар өчен берни дә үзгәрмәячәк. “Безнең татар мәктәпләре РФ Конституциясе нигезендә 9 нчы сыйныфка кадәр якланган”, - диде ул. Разил Вәлиев, әлеге мәсьәләгә ачыклык кертеп, милли мәгарифне 11 сыйныфка кадәр дәвам итәр өчен, РФ Дәүләт Думасы депутатларының “Мәгариф турында” федераль законның 6 статьясына үзгәрешләр кертү тәкъдиме белән чыгуын хәбәр итте. 

Утырышта шулай ук балалар бакчаларында ике дәүләт телен дә камил белгән затлар тәрбияләү эшен оештыру, татар телен өйрәнүгә мәхәббәт тәрбияләү һәм кызыксыну тудыру, телләр өйрәнүдә мультфильмнар куллану турында фикер алыштылар. 

■ 13 апрельдә Законлылык һәм хокук тәртибе комитеты утырышында парламентарийлар балаларның сәламәтлегенә, аларның физик, психик, рухи, әхлакый һәм акыл ягыннан үсешенә зыян китерүне кисәтү буенча чаралар турындагы мәсьәләләрне карады. Утырышны комитет башлыгы Шакир Яһудин үткәрде. 

Дәүләт Советына балаларның сәламәтлегенә, аларның физик, психик, рухи, әхлакый һәм акыл ягыннан үсешенә зыян китерүне кисәтү буенча чараларны билгеләүче ике закон проекты кергән. Аларның берсен депутат Вадим Махеев, икенчесен ТР Министрлар Кабинеты керткән. Әлеге закон проектлары “Россия Федерациясендә бала хокукларының төп гарантияләре турында”гы Федераль законның 14.1 статьясы таләпләрен гамәлгә ашыруга юнәлдерелгән. 
Утырышта депутат Вадим Махеев тәкъдим иткән документта балаларның сәламәтлегенә һәм үсешенә зыян китерүне кисәтү буенча чаралар; шулай ук ата-аналарга яки балалар катнашында чаралар үткәрүче затларга хәбәр итү һәм балаларны китерү тәртибе билгеләнгән. 

Закон проекты тарафыннан, үзләре генә калган очракта, балаларның сәламәтлегенә һәм һәрьяклап үсешенә зыян китерергә мөмкин булган урыннар, балаларның төнге сәгатьләрдә әти-әниләреннән башка калуына юл куелмый торган җәмәгать урыннарын билгеләүдәге тәкъдимнәрне бәяләү өчен, эксперт комиссиясен формалаштыру тәртибе раслана.
“Законны куллану балаларның физик, психик, рухи, әхлакый һәм акыл ягыннан үсешенә генә түгел, ә яшүсмерләр катнашындагы җинаятьләр өлкәсендә Татарстандагы криминоген вәзгыятькә дә уңай йогынты ясаячак, аны кисәтүдә сизелерлек роль уйнаячак”, - диде В.Махеев. 
ТР Хөкүмәте тарафыннан әзерләнгән документта да шундый ук максатлар чагылыш тапкан. Аны ТР Яшьләр эшләре, спорт һәм туристлык министры вазыйфаларын башкаручы Марат Бариев тәкъдим итте. 
Тәкъдим ителгән закон проектлары хакында фикер алышкач, ТР Дәүләт Советының Законлылык һәм хокук тәртибе комитеты әгъзалары республика парламенты Президиумына закон проектларын Дәүләт Советының чираттагы утырышы көн тәртибенә кертергә тәкъдим итте. 
Моннан тыш, комитет утырышында парламентарийлар ТР буенча Эчке эшләр министрлыгының Экстремизмга каршы тору үзәге башлыгы Марсель Галләмов һәм “Метроэлектротранс” муниципаль унитар предприятиесенең куркынычсызлык һәм режим буенча генераль директор урынбасары Расих Шәйхелисламовның Татарстанда террорчылыкны кисәтү буенча чаралар турындагы чыгышларын тыңлады. 

Р.Шәйхелисламовның сүзләренә караганда, Казан метросында террорчылыкка каршы тору буенча чаралар күрелгән. Әмма хәл ителмәгән кайбер мәсьәләләр дә бар. Аерым алганда, су агыза торган җайланмаларның булмавы - җитди проблемаларның берсе. Әлеге һәм башка проблемаларны хәл итү өчен, өстәмә акчалар кирәк. 
Депутатлар, бу мәгълүматны исәпкә алып, ТР Министрлар Кабинетына Татарстан Республикасында 2011-2014 елларга исәпләнгән хокук бозуларны кисәтү буенча комплекслы программаны расларга һәм 2011 елга республика бюджетын формалаштырганда аны финанслауны күздә тотарга тәкъдим итте. 
■ 14 апрельдә Бюджет, салымнар һәм финанслар комитеты утырышында депутатлар Татарстан парламентының РФ Дәүләт Думасына кертү буенча эшләнгән закон чыгару инициативасын карады. Әлеге закон чыгару инициативасы “Россия Федерациясе Бюджет кодексының 46 статьясына үзгәрешләр кертү турында” федераль закон белән бәйле. 

Комитет рәисе Морат Гаделшин аңлатып үткәнчә, бу закон проекты белән Россия Федерациясенең конкуренцияне яклау һәм монополиягә каршы законнарны бозган өчен штраф суммасын күчерү тәртибен үзгәртергә тәкъдим ителә. Моңарчы норматив буенча штрафлар тулысынча 100 процент күләмендә федераль бюджетка китеп барган. Хәзер исә 50 процентын – федераль бюджетка, 50 процентын Россия Федерациясе субъектлары бюджетларына күчерергә тәкъдим ителә. Бу, үз чиратында, төбәкләр бюджетларын формалаштыруга уңай йогынты ясар дип көтелә.

Тәкъдим ителә торган үзгәрешләр федераль һәм республика бюджетларының керем өлешен формалаштыру буенча мөнәсәбәтләргә кагыла. Монополиягә каршы федераль хезмәтнең Татарстан Республикасындагы идарәсе мәгълүматларына караганда, монополиягә каршы законнарны бозган өчен, Россия казнасына 2005 елда 264 мең 400 сум акча күчерелгән булса, 2009 елның беренче яртыеллыгында бу күрсәткеч 9 млн. 356,4 мең сумга җиткән. 

Комитет утырышында шулай ук федераль закон проектлары, Кабарда-Балкар Республикасы парламентының РФ Дәүләт Думасына юлланган федераль инициативасы каралды.  
■  14 апрельдә Дәүләт корылышы һәм җирле үзидарә комитеты утырышында депутатлар “Татарстан Республикасының атказанган мәгълүматлаштыру һәм элемтә хезмәткәре” Татарстан Республикасы мактаулы исемен гамәлгә кую һәм “Татарстан Республикасы дәүләт бүләкләре турында” ТР Законының 21 һәм 22 статьяларына үзгәрешләр кертү хакында” закон проектын икенче укылышка әзерләде.
Билгеле булганча, әлеге закон проекты сессиядә беренче укылышта 12 мартта кабул ителгән иде. Аның белән, “Татарстан Республикасының атказанган элемтә хезмәткәре” дигән мактаулы исем урынына “Татарстан Республикасының атказанган мәгълүматлаштыру һәм элемтә хезмәткәре” исемен гамәлгә кую күз алдында тотылган иде. 
Комитет рәисе Валентина Липужина хәбәр иткәнчә, проектны икенче укылышка әзерләгән вакытта тәкъдимнәр һәм төзәтмәләр кергән. Аерым алганда, төзәтмәләрнең беренчесе закон проекты исемен “Татарстан Республикасы дәүләт бүләкләре турында” ТР Законына үзгәрешләр кертү хакында” дигән редакциядә күрсәтергә тәкъдим итә. Ягъни “Татарстан Республикасының атказанган мәгълүматлаштыру һәм элемтә хезмәткәре” дигән мактаулы исем республиканың дәүләт бүләкләре исемлегенә кертелә, элек гамәлдә булган “Татарстан Республикасының атказанган элемтә хезмәткәре” дигән мактаулы исеме тулылана гына. 
Башка тәкъдимнәргә килгәндә, алар Татарстан Республикасы Президентын ТРның дәүләт бүләкләре белән “Татарстан Республикасы дәүләт бүләкләре турында” ТР Законына үзгәрешләр кертү хакында” законы нигезендә бүләкләүгә; Татарстан Республикасы Президентына дәүләт бүләкләрен Татарстан Республикасы Дәүләт Советы Рәисе тапшыруга һ.б. кагылышлы. 
Депутатлар шулай ук аерым муниципаль берђмлеклђр территориялђре чиклђрен њзгђртү, алар составындагы муниципаль берђмлеклђр территориялђре чиклђрен билгелђњ џђм аларныћ статусына кагылышлы закон проектларын карады.
Аерым алганда, Чирмешән һәм Тукай  муниципаль районнарына бәйле закон проектлары - беренче укылышка, Тәтеш, Балык Бистәсе, Алабуга, Лининогорск, Теләче, Мамадыш, Азнакай, Баулы, Минзәлә, Лаеш, Бөгелмә, Әтнә, Арча муниципаль берәмлекләренә кагылышлылары икенче һәм өченче укылышка әзерләнде.  
Утырышта республиканың Чүпрәле һәм Буа муниципаль районары чикләрен үзгәртү белән бәйле закон проектларын икенче укылышта кабул итү тәкъдиме белән чыгарга карар кылынды. Комитет рәисе Валентина Липужина сүзләренә караганда, әлеге районнар арасында чикләрне билгеләү буенча проблемалар кала бирә. 
ТР Прокуратурасы вәкиле Галина Синякова сүзләренә караганда,  Чүпрәле һәм Буа муниципаль районары чикләрен үзгәртү белән бәйле закон проектларын өченче укылышта кабул иткәнче, бу өлкәдәге проблемаларны хәл итеп бетерергә кирәк булачак. 
Аннан соң депутатлар “Татарстан Республикасында административ-территориаль һәм муниципаль берәмлекләрне үзгәртеп кору, географик объектларның исемнәрен үзгәртүне туктатып тору турында” карар кабул итү хакындагы мәсьәләне карады. 

Комитет рәисе Валентина Липужина сүзләренә караганда, әлеге мәсьәлә 2010 елда Бөтенроссия халык санын алу белән бәйле рәвештә күтәрелә.  Административ-территориаль һәм муниципаль берәмлекләрне үзгәртеп кору, географик объектларның исемнәрен үзгәртү халык санын алуга әзерлек һәм аны уздыру вакытында туктатып торыла. 

Бу карар 2010 елның 1 июненнән гамәлгә керә. Ягъни административ-территориаль һәм муниципаль берәмлекләрне үзгәртеп кору, географик объектларның исемнәрен үзгәртү белән бәйле яңа документлар агымдагы елның 1 июньгә кадәр эшләнеп һәм кабул ителеп бетәргә тиеш. 
■  14 апрельдә Икътисад, инвестицияләр һәм эшкуарлык комитеты утырышы узды. Анда ТР Тарифлар буенча комитеты рәисе вазыйфаларын башкаручы Марина Фәйрушина республиканың коммуналь комплекс оешмалары 30 апрельгә кадәр коммуналь хезмәтләр өчен халыктан алынучы түләүләрнең нигезлелеге хакында ТР Тарифлар буенча комитетына хисап юлларга тиешлеген билгеләп үтте. 
2010 елда торак-коммуналь хезмәтләрне тарифлар белән җайга салу, тарифларны контрольдә тоту – парламент комитеты утырышының көн тәртибенә чыгарылган төп мәсьәлә иде. 

Узган ел ахырында РФ Хөкүмәтенең “Хезмәтләр күрсәтү өлкәсенә караган коммуналь комплекс оешмалары һәм табигый монополия субъектлары өчен мәгълүматны ачу стандартлары турында” карары дөнья күргән иде. Күптән түгел ТР Хөкүмәтенең дә шул хактагы карары чыкты. Шушы көннәрдә ТР Тарифлар буенча комитетының алар нигезендә коммуналь комплекс оешмалары һәм табигый монополия субъектлары тарафыннан мәгълүматларны бирү формалары исемлеге хакында боерыгы чыкты. Ягъни коммуналь комплекс предприятиеләре, шушы документлар нигезендә, халыкның коммуналь хезмәтләр өчен түли торган акчаларының ни дәрәҗәдә нәтиҗәле файдалануы турында 30 апрельгә кадәр хисап тотарга тиеш була. 

Марина Фәйрушина белдергәнчә, бүген гражданнар торак һәм коммуналь хезмәтләр өчен түләнгән акчаларының нинди күләмдә һәм кая җибәрелүе турында хәбәрдар булырга тиеш. Ул аңлатканча, Хөкүмәт карарлары гражданнарга үзләре танышу өчен дә файдалы булачак. Кулланучы бу документлар белән танышкач, хәзерге кебек битарафлык күрсәтмичә, үз хокукларын яклау юлына басачак, үзләре түләгән акчаларга җавап бирерлек хезмәтләр күрсәтүне, идарәче компанияләргә барып түләгән акчаларының кая юнәлдерүе турында хисап таләп итә алачак. Моны тикшерү өчен, торак милекчеләре ширкәтләре, йорт белән идарә  итү компанияләре каршында ревизия комиссияләре төзеләчәк. Составында йорт милекчеләрен берләштергән бу комиссияләр җәмәгать контроле функциясен башкарачак. Шул рәвешле, торак фонды белән идарәдә халыкны активлаштыру ниятләнә. 
Коммуналь комплекс оешмаларының халыкка күрсәтелгән коммуналь хезмәтләрнең нигезлелеге хакындагы хисабы алынуга, Тарифлар буенча комитет бер ай дәвамында аларның дөреслеген тикшерәчәк. Шуннан соң май ахырларында бу мәгълүмат Интернетка эленә. Марина Фәйрушина аңлатканча, республикада халыкка күрсәтелә торган хезмәтләр буенча мәгълүматларның махсус порталы төзеләчәк һәм ул этаплап тулыландырылачак. Бирегә беренче этапта коммуналь хезмәтләрнең нигезлелеге буенча мәгълүматлар урнаштырылачак. Бу ел дәвамында идарәче компанияләр дә торак хезмәтләре буенча шундый ук хисапны эшләргә тиеш була. Торак хезмәтләре турындагы бу хисап порталны тулыландыруда икенче этап булачак. Биредә алга таба шулай ук транспорт хезмәтләре, дарулар белән тәэмин итү һ.б. хакында да хисап биреләчәк. Бу ачык мәгълүматлар, билгеле, кул астында компьютеры булган гражданнар өчен бик кулай. Ә заман техникасы белән дус булмаган өлкән буын өчен мондый мәгълүматлар махсус кәгазь вариантта бастырыла. “Хәзер республикада квитанцияләрнең унификацияләнгән хисабы, ягъни барлык хезмәтләрнең бер квитанциядә бирелү варианты да кулланыла. Ул да мәгълүматның ачыклыгын тәэмин итүдә бер юл”, - диде Марина Фәйрушина. 
Ул тагын бер тапкыр гражданнарның игътибарын тарифларның ничек көйләнүенә юнәлтте. Аның белдерүенчә, тарифлар бары коммуналь хезмәтләргә генә дәүләт тарафыннан көйләнә. Ә торак хезмәтләре буенча түләүләрне тарифлар үзгәреше шартларында торак милекчеләре гомуми җыелышларында үзләре билгели. Билгеле булганча, быел республикада торак-коммуналь хезмәтләргә тарифлар уртача 21 процентка күтәрелде.
Торак-коммуналь хезмәтләргә тарифлар - бүген ил күләмендәге иң актуаль проблемаларның берсе. Аның актуальлеген күздә тотып, бу мәсьәлә буенча май аенда ТР Дәүләт Советында Хөкүмәт сәгате дә узачак. Дәүләт Советының Икътисад, инвестицияләр һәм эшкуарлык комитеты рәисе Марат Галиев әлеге мәсьәләнең комитет утырышларында киләчәктә дә күтәреләчәген белдерде. 
Комитет утырышында каралган сорауларның тагын берсе энергия саклау мәсьәләләрен хокукый җайга салу белән бәйле иде. Билгеле булганча, “Энергия саклау турында”гы ТР законы 1998 елда кабул ителгән иде. Узган елның ноябрендә исә “Энергия саклау һәм энергия нәтиҗәлелеген күтәрү һәм РФ кайбер закон актларына үзгәрешләр кертү хакында”гы федераль закон дөнья күрде. Шул сәбәпле, энергия саклауны хокукый җайга салу, энергия нәтиҗәлелеге мәсьәләсе яңа сыйфат дәрәҗәсенә чыкты. Анда энергия саклау, энергетик тикшеренүләр һәм энергия саклау белән бәйле чараларны мәгълүмати тәэмин итү өлкәләрендә дәүләт хакимияте органнары вәкаләтләре ачык күрсәтелә. Боларның барысы да, үз чиратында, элегрәк кабул ителгән Татарстан законын федераль закон таләпләренә туры китерү зарурлыгын тудыра. 
Утырышта әлеге мәсьәлә буенча ТР Прокурорының өлкән ярдәмчесе Андрей Гревцов чыгышы тыңланды. Аның белдерүенчә, ТР законын федераль канун белән тәңгәлләштерүдән тыш, республикада энергия саклауны хокукый җайга салу принципларын камилләштерү дә таләп ителә. Комитет рәисе Марат Галиев хәзерге вакытта “Энергия саклау турында”гы ТР законының яңартылган редакциясе әзерләнүен хәбәр итте. Эш барышында ТР Прокурорының күрсәтмәләре исәпкә алыначак, диде ул.

Комитетта шулай ук ТР Дәүләт Советының РФ Дәүләт Думасына “Элемтә турында”гы федераль законның 57 нче маддәсенә үзгәрешләр кертү белән бәйле закон чыгару инициативасы каралды.
■ 14 апрельдә Экология, табигатьтән файдалану һәм аграр мәсьәләләр комитеты утырышында Татарстан Республикасында урманнарга кагылышлы законнарны тормышка ашыруның барышын карадылар. Бу мәсьәлә буенча төп чыгышны республиканың Урман хуҗалыгы министры вазыйфаларын башкаручы  Валерий Власов ясады. Ул  РФ Урман кодексында урман фонды участогындагы күчемсез милек хуҗалары хокукларын билгеләүче нормаларның булмавын билгеләп үтте. Шуңа күрә милек мөнәсәбәтләре гражданлык һәм җир белән законнар ярдәмендә көйләнә. 
 Валерий Власов, урман участоклары кергән җирләрне теркәү белән бәйле проблемалар турында сөйләп, күчемсез милек объекты турындагы декларация һәм дача ширкәтләре рәисләре белешмәләре нигезендә, гражданнарның урман фонды җирләрендә урнашкан торак төзелеше объектларына булган хокукларын теркәү фактларын билгеләп үтте. “Шулай итеп, урман фонды җирләренә карата милек хокуклары барлыкка килә. Бер үк вакытта урман фондына “дача амнистиясе” бөтенләй кагылмый”, - дип аңлатып үтте министр вазыйфаларын башкаручы.  
Казан районара табигатьне саклау прокуроры Олег Дәминов сүзләренә караганда, бер үк вакытта бер үк җир участокларын торак пунктныкы итеп тә, урман фонды җирләре итеп тә исәпкә алу фактлары ачыклана. “Бу урман фонды участоклары чикләренең законнар нигезендә билгеләнмәве һәм кадастр исәбенә куелмавы белән бәйле”, - диде прокурор. 

Моннан тыш, чыгышларда җирле үзидарә органнары тарафыннан урман фондының федераль милектәге җирләреннән үзләре теләгәнчә файдаланулары билгеләп үтелде. Аерым алганда, муниципалитетлар үз хокукый актлары белән урман фонды җирләрен юридик һәм физик затларга төзелеш, шәхси хуҗалык алып бару өчен файлануга тапшыра, объектларны кулланышка кертүгә рөхсәт бирә. Билгеле булганча, РФ Шәһәр төзелеше кодексы нигезендә, шәһәр төзелеше регламенты урман фонды җирләренә кагылмый. 
“Урман белән бәйле законнарны тормышка ашырганда килеп чыга торган проблемаларның төп өлеше федераль законнарның камил булмавы һәм федераль Урман кодексының гражданлык һәм җиргә кагылышлы законнар белән килештерелмәгән булуына бәйле, - диде министр вазыйфаларын башкаручы.  – Мәсәлән, Урман кодексында Россия Федерациясе субъектлары органнарына рөхсәтсез киселгән агачларны урнаштырырга мөмкинлек бирә торган нормалар юк”.   
Министрлык вәкилләре фикеренчә, рөхсәтсез агач кисү проблемасын хәл итү өчен, федераль дәрәҗәдә әзерләнгән агачны исәпкә алырга мөмкинлек бирә торган бердәм дәүләт норматив хокукый акты кабул итәргә кирәк. 
Шулай ук урманнарны үзләштерү проектларына дәүләт экспертизасы бирүче, мониторинглау һәм мәгълүмати, хокукый һәм кадрлар белән тәэмин ителеш белән шөгыльләнүче бүлекчәләрнең булмавы билгеләп үтелде. Моңа бәйле рәвештә, утырышта катнашучылар иң кулай юл дип Татарстан Республикасы күләмендә ТР Урман хуҗалыгы структурасын камилләштерүгә юнәлтелгән норматив хокукый акт  кабул итәргә кирәклеген белдерде. 
Моннан тыш, утырышта “Авыл хуҗалыгы билгеләнешендәге җирләрнең уңдырышлылыгы турында” Татарстан Республикасы Законына үзгәрешләр кертү хакында”, “Халыкны һәм территорияләрне гадәттән тыш хәлләрдән саклау турында” Татарстан Республикасы Законына үзгәрешләр кертү хакында”, “Татарстан Республикасы Экология кодексына үзгәрешләр кертү турында” закон проектлары тикшерелде һәм өченче укылышта карау өчен җибәрелде. Федераль законнар проектлары, РФ субъектлары закон чыгару органнары закон чыгару инициативалары һәм мөрәҗәгатьләре  хупланды.
■ 21 апрельдә республика парламентында Икътисад, инвестицияләр һәм эшкуарлык комитеты, Бюджет, салымнар һәм финанслар комитеты һәм Экология, табигатьтән файдалану һәм аграр мәсьәләләр комитетының уртак утырышы узды. Утырышта катнашучылар ТР Президенты Рөстәм Миңнехановның Яр Чаллы мэры Илдар Халиковның кандидатурасын ТР Премьер-министры вазыйфасына раслау турындагы тәкъдимен карады һәм хуплады. 

Фикер алышу вакытында депутатлар Илдар Халиковның кече һәм урта эшкуарлыкны үстерү, торак-коммуналь хуҗалык өлкәсен реформалау һәм яңарту өлкәсендә муниципаль программалар кабул итү һәм тормышка ашыру юнәлешендә башкарган хезмәтен билгеләп үтте. Парламентарийлар Илдар Халиковның автошәһәрдә гамәлгә керткән алдынгы идеяләренең Премьер-министр урынында ярдәм итәчәгенә ышаныч белдерде. ТР Премьер-министры кандидатурасы ТР Дәүләт Советына раслау өчен тәкъдим ителде. 
Комитет әгъзалары ТР Президентының Әгъзам Гобәйдуллинны Россия Федерациясе Федераль Җыены Федерация Советы әгъзасы – Татарстан Республикасы дәүләт хакимияте башкарма органыннан вәкил итеп билгеләп кую турында тәкъдимен хуплады. 
ТР Президенты парламентка шулай ук ТР Конституциясенең 75 һәм 94 статьялары һәм “Татарстан Республикасы дәүләт хакимияте башкарма органнары турында” ТР Законының 9, 32 һәм 49 статьялары нигезендә, Татарстан Республикасы Энергетика министрлыгын һәм Татарстан Республикасының  Тарифлар буенча дәүләт комитетын оештыру белән бәйле тәкъдимнәрен кертте.
ТР Президентының Дәүләт-хокук идарәсе башлыгы Рәисә Сәхиева аңлатып үткәнчә, федераль законнар нигезендә “Татэнерго” ачык акционерлык җәмгыяте, идарәче компания буларак, киләчәктә үз эшчәнлеген туктатачак. Моңа бәйле рәвештә, энергетика өлкәсендә координацион орган булмаячак. ТР Энергетика министрлыгын төзү зарурлыгы шуннан чыгып аңлатыла. 

Р.Сәхиева сүзләренә караганда, министрлык төзү турында 2009 елдан бирле сүз алып барыла. “Хәзерге вакытта федераль үзәк төбәкләргә энергетика өлкәсендә зур вәкаләтләр бирә. Әлеге министрлык нефть табу һәм аны эшкәртү, химия, нефтехимия, энергетика, газ өлкәсендәге мәсьәләләрне алып барачак”, - диде. 

Моннан тыш, статусын күтәрү максатыннан, ТР Тарифлар буенча комитеты Татарстан Республикасы Тарифлар буенча дәүләт комитеты итеп үзгәртеп корыла.  
Республика башлыгы тәкъдимнәре парламент комитетлары тарафыннан хупланды. 
Утырышта ТР Дәүләт Советы Секретаре Лилия Маврина катнашты. 
■ 21 апрельдә парламентның Социаль сәясәт комитеты һәм Мәдәният, фән, мәгариф һәм милли мәсьәләләр комитетының уртак утырышында “И.Ш.Халиковның кандидатурасын Татарстан Республикасы Премьер-министры вазыйфасына раслау турында” мәсьәлә каралды.
Социаль сәясәт комитеты рәисе Светлана Захарова белдергәнчә, Илдар Халиков - энергияле, алга карап фикер йөртә торган, эшне заманча алымнар белән алып баручы җитәкче. “Ул үзе янында теләсә кайсы мәсьәләне хәл итә алырлык профессиональ команда туплый алды”, - дип, С.Захарова Яр Чаллыда сугыш һәм тыл ветераннарына зур игътибар бирелүен билгеләп үтте. “Алга таба да ул социаль яклау һәм мәгарифне үстерү мәсьәләләренә игътибар бирелер дип ышанабыз”, - диде С.Захарова. 
Мәдәният, фән, мәгариф һәм милли мәсьәләләр комитеты рәисе Разил Вәлиев: “Илдар Халиков башкаларны тыңлый һәм кешеләрнең фикерләренә колак сала белә”, - дип, алга таба да кулга-кул тотынышып эшләүгә ышанычын белдерде. 
Аннан соң комитетлар әгъзалары Илдар Халиковка сәламәтлек саклау, социаль яклау, яшьләр сәясәте, милли мәдәниятны үстерү өлкәсендәге мәсьәләләрне хәл итүгә кагылышлы сораулар бирде. 
Илдар Халиковның кандидатурасы депутатлар тарафыннан бертавыштан хупланды.  
Көн тәртибенә чыгарылган чираттагы мәсьәлә Әгъзам Самат улы Гобәйдуллинны Россия Федерациясе Федераль Җыены Федерация Советы әгъзасы – Татарстан Республикасы дәүләт хакимияте башкарма органыннан вәкил итеп билгеләп кую белән бәйле иде. Билгеле булганча,  ТР Президенты Әгъзам Самат улы Гобәйдуллинны Россия Федерациясе Федераль Җыены Федерация Советы әгъзасы – Татарстан Республикасы дәүләт хакимияте башкарма органыннан вәкил итеп билгеләп кую турында Указга кул куйды.
Депутатлар парламентка бу тәкъдимне хупларга һәм сенаторның вәкаләтләрен озайтырга тәкъдим итте. 
Әгъзам Гобәйдуллин, үз чиратында,  депутатлар тарафыннан күрсәтелгән ышаныч өчен рәхмәт белдерде һәм ышанычларын акларга тырышачагын әйтте. 

■  21 апрельдә  Дәүләт корылышы һәм җирле үзидарә комитеты, Законлылык һәм хокук тәртибе комитетының уртак утырышында ТР Президенты Рөстәм Миңнеханов тарафыннан ТР Премьер-министры вазыйфасына тәкъдим ителгән Илдар Халиков кандидатурасы каралды. 

ТР Дәүләт Советына Яр Чаллыдан сайланган депутат Сергей Рачков фикер алышу вакытында: “Шәһәр белән 7 ел идарә итү вакытында Илдар Шәүкәт улы тарафыннан әһәмиятле социаль програмалар тормышка ашырылды, инвестицияләр җәлеп итү өчен, уңайлы шартлар тудырылды, сәнәгать өлкәсендәге күп проблемалар хәл ителде”, - дип белдерде. 
Законлылык һәм хокук тәртибе комитеты рәисе Шакир Яһудин Россия һәм Татарстан арасында төзелгән вәкаләтләрне бүлешү турындагы Шартнамәнең потенциалын киңрәк кулланырга наказ бирде. 
Аның урынбасары Рафил Ногманов Яр Чаллыда соңгы елларда милициягә булышлык итүгә зур игътибар бирелүен, республика күләмендә бу тәҗрибәне, аерым алганда, хокук бозулар һәм наркоманияне кисәтү буенча программаларны тормышка ашырганда исәпкә алырга кирәклеген билгеләп үтте. 
Утырышта катнашучылар ТР Президентының тәкъдимен бертавыштан хуплады һәм ТР Дәүләт Советына әлеге мәсьәлә буенча ачык тавыш бирергә киңәш итте. Илдар Халиков депутатлар тарафыннан күрсәтелгән ышанычны акларга тырышачагын әйтте.   

Шулай ук республика  башлыгының Минтимер Шәймиевне -  Татарстан Республикасы Дәүләт Киңәшчесе вазыйфасына, Әгъзам Самат улы Гобәйдуллинны Россия Федерациясе Федераль Җыены Федерация Советы әгъзасы – Татарстан Республикасы дәүләт хакимияте башкарма органыннан вәкил итеп билгеләп кую турындагы тәкъдимнәре бертавыштан хупланды. 
 Депутатлар ТР Президентының ТР Энергетика министрлыгы һәм ТР Тарифлар буенча дәүләт комитетын оештыру турындагы тәкъдимнәрен карады һәм хуплады.   
Моннан тыш, комитетлар федераль законнар проектларын карады. Законлылык һәм хокук тәртибе комитеты парламентка РФ ФҖ Дәүләт Думасы каравына закон чыгару инициативасы тәртибендә “Россия Федерациясендә җәмәгать судьялары турында”  Федераль законның 5 статьясына үзгәреш кертү хакында” федераль закон проектын кертергә тәкъдим итте. Әлеге закон проекты җәмәгать судьясына һәм җәмәгать судьясы вазыйфасына күрсәтелгән кандидатларга таләпләрне тагын да аныклау максатыннан эшләнгән. 
	
	                        Дђњлђт Советы утырышы


2010 елның 22 апрелендә республика парламентында дүртенче чакырылыштагы ТР Дәүләт Советының унынчы утырышы узды. Президиум  парламентарийлар каравына 58 мәсьәлә  чыгарды.

Депутатлар Валентина Липужина, Светлана Захарова, Рафаил Нуретдинов, Шакир Яһудин, Альберт Бикмуллин тәкъдиме белән, көн тәртибенә өстәмә мәсьәләләр кертелде. Нәтиҗәдә утырышта 73 мәсьәлә карау турында карар кабул ителде.
Көн тәртибендәге мәсьәләләрне карый башлаганчы, утырышта катнашучыларга Татарстан Республикасының Россия Федерациясендәге Тулы вәкаләтле вәкиле Равил Әхмәтшин тәкъдим ителде. Ул ТР Президентының 12 апрельдә имзаланган Указы нигезендә билгеләнеп куелды. Равил Әхмәтшин РФ Эчке эшләр министрлыгының баш мәгълүмати-аналитик үзәге башлыгының беренче урынбасары булып эшләгән иде. 
Парламент башлыгы Фәрит Мөхәммәтшин депутатларга Чистай муниципаль районы һәм Чистай шәһәренең яңа сайланган башлыгы Илдус Әхмәтҗановны тәкъдим итте. Ул моңарчы Чистайда "Универсалторг" идарәче компаниянең генераль директоры булып эшләгән. 

Илшат Гафуровны Казан (Идел буе)  федераль университеты ректоры вазыйфасына билгеләнүе белән котладылар. Ул моңарчы Алабуга районы башлыгы иде, берничә чакырылыш Дәүләт Советы депутаты булып сайланды. Фәрит Мөхәммәтшин Илшат Гафуровка депутатлар корпусы исеменнән яңа, кызыклы һәм җаваплылык таләп итә торган эшендә уңышлар теләде. 
√ ТР Президенты Рөстәм Миңнеханов, ТР Конституциясенең 94 статьясы, “Татарстан Республикасы Дәүләт Киңәшчесе турында” Татарстан Республикасы Законының 1 статьясы нигезендә, депутатлар каравына Дәүләт Киңәшчесе вазыйфасына Минтимер Шәймиев кандидатурасын тәкъдим итте. Президент белдергәнчә, Минтимер Шәймиевнең бөтен тормышы, эшчәнлеге Татарстан, аның халкы белән аерылгысыз бәйләнгән. Шуңа күрә аның турында җентекләп сөйләп тору артык булыр иде. “Минтимер Шәрип улы җитәкчелегендә республика, катлаулы юл узып, Россиянең иң көчле төбәкләренең берсенә әйләнде. Минтимер Шәймиевнең бу бай тәҗрибәсен, сәяси багажын һәм авторитетын халкыбыз, республика мәнфәгатьләре өчен файдаланудан баш тарту дөрес булмас иде. Алга яңа бурычлар куела. Минтимер Шәймиевнең тәҗрибәсе, белеме Татарстанның алга таба социаль-икътисади, сәяси, мәдәни үсеше өчен бик кирәк”, - дип белдерде Президент Рөстәм Миңнеханов.
Депутатларның күпчелек тавышы белән Минтимер Шәймиев ТР Дәүләт Киңәшчесе итеп билгеләнде. ТР парламенты башлыгы Фәрит Мөхәммәтшин, Дәүләт Киңәшчесенә уңышлар теләп, аңа истәлеккә "Татарстан. Президент. Парламент. Фотодокументларда тарих”  дигән китап-фотоальбом тапшырды. “Сезнең күпьеллык тәҗрибәгез республиканың алга таба үсешенә озак еллар дәвамында хезмәт итәр дип ышанам”, - диде Татарстан парламенты башлыгы. 

Яңа вазыйфага билгеләнгән Минтимер Шәймиев үзенә ышаныч күрсәткән өчен, депутатларга зур рәхмәт белдереп, хәерле эш киңәшле булыр, яхшы итеп эшләрбез дигән өметтә калды.

√ Аннан соң, Рөстәм Миңнеханов, ТР Конституциясенә һәм дәүләт хакимиятенең башкарма органнары турындагы республика законына нигезләнеп, ТР Премьер-министры вазыйфасына раслар өчен, Илдар Халиков кандидатурасын  тәкъдим итте. “Илдар Шәүкәт улы Яр Чаллы шәһәре белән 2003 елдан бирле җитәкчелек итә. Республикада  зурлыгы ягыннан икенче шәһәр белән идарә итеп, ул аның үзенчәлеген саклап кала алган, - диде ТР Президенты. – Бу кеше гадәти булмаган алымнар таба белә, ул республика хакимияте, федераль органнар, бизнес вәкилләре белән мөнәсәбәтләрне төгәл системага сала алган. Яр Чаллыда торак, социаль-мәдәният объектлары актив төзелә, транспорт инфраструктурасы үсә. Биредә кече һәм урта эшкуарлык өчен яхшы шартлар тудырылган. Кризис шартларында Илдар Халиков һәм аның бердәм командасы моношәһәрдә социаль киеренкелек килеп чыгуга юл куймаган. Өстәвенә автошәһәр үсешен дәвам итә. Илдар Халиков үз җитәкчелегендәге команданы билгеле бер нәтиҗәгә ирешүгә юнәлдерә белә. Ул үзенед профессиональ сыйфатларыннан республика ТР Премьер-министры кебек җаваплы вазыйфада да оста файдаланыр дип уйлыйм”. 
Үзенә ышаныч күрсәткәннәре өчен, Илдар Халиков ТР Президентына рәхмәт белдерде. “Республикада Татарстан җитәкчелеге, шул исәптән Хөкүмәт көче белән ирешелгән югарылыкны саклап калу гына түгел, тагын да арттыру җиңел булмаячак. Мин үземә йөкләнгән гадәти булмаган бурычны бөтен тулылыгы белән аңлыйм. Депутатларның комитет утырышларында яңгыраган теләкләре эшебездә өстенлекле юнәлешләрдән булачак.  Бу – торак-коммуналь хуҗалык өлкәсендәге реформалаштыру буенча җитди эш тә, социаль яклау, кече эшкуарлыкны үстерү мәсьәләләре дә. Мин алга куелган бурычларны хәл итүдә республиканың барлык дәрәҗәдәге хакимият органнары белән нәтиҗәле хезмәттәшлеккә өмет баглыйм. Үземә күрсәтелгән ышанычны аклар өчен, көчемнән килгәннең барысын да эшләрмен”. 
Мәдәният, фән, мәгариф һәм милли мәсьәләләр комитеты рәисе Разил Вәлиев, Илдар Халиков кандидатурасын хуплап, моның республика башлыгының зирәк һәм алга карап эш итү белән бәйле карары булуын билгеләп үтте. Илдар Халиковның укытучылар гаиләсеннән булуын искәртеп, ул булачак Премьер-министр өчен мәгариф һәм мәдәният мәсьәләләренең шулай ук өстенлекле юнәлешләрнең берсе булуын теләде. 

ТР Дәүләт Советы Рәисе Фәрит Мөхәммәтшин ТР Премьер-министры вазыйфасына тәкъдим ителгән Илдар Халиков кандидатурасын ТР Президентының уңышлы тәкъдиме дип атады. Илдар Халиковны килеп чыккан проблемаларны тиз арада хәл итә белә торган тәҗрибәле җитәкче дип билгеләп үтте.
Профиль комитеты тәкъдиме белән, әлеге мәсьәлә буенча ачык тавыш бирү уздырылды. Аның  нәтиҗәсендә Илдар Халиков ТР Премьер-министры итеп расланды (аны 89 депутат – хуплап, берсе каршы тавыш бирде). 
√ Аннан соң депутатлар ТР Президентының Татарстан Республикасы Энергетика министрлыгын һәм Татарстан Республикасының Тарифлар буенча дәүләт комитетын оештыру белән бәйле тәкъдимнәрен хуплады. 
Энергетика турында федераль һәм республика законнары нигезендә, Татарстан Республикасы Энергетика министрлыгы үз өстенә республиканың ягулык-энергетика комплексы белән идарә итү буенча функцияләрне алырга тиеш. Министрлыкка ягулык-энергетика комплексы субъектлары эшчәнлеген координацияләү, электроэнергетика үсеше, газ белән тәэмин итүнең перспектив схемаларын эшләү бурычлары йөкләнә. 
Татарстан Республикасының Тарифлар буенча дәүләт комитеты 2008 елда төзелгән ТР Тарифлар буенча комитетын үзгәртеп кору белән оештырыла. Рөстәм Миңнеханов билгеләп үткәнчә, хәзерге вакытта комитет тармакара характердагы эшчәнлек алып бара. ”Республикада комитетның бәяләр белән бәйле сәясәтне булдыру буенча функцияләрне тормышка ашырудагы роле  арта, - диде ТР Президенты. – Эш күләмен һәм комитетның компетенциясен исәпкә алып, аның дәрәҗәсен күтәрү максатка ярашлы булачак”. 
√  Аннан соң ТР Президентының Әгъзам Гобәйдуллинны Россия Федерациясе Федераль Җыены Федерация Советы әгъзасы – Татарстан Республикасы дәүләт хакимияте башкарма органыннан вәкил итеп билгеләп кую турында 19 апрельдә имзаланган Указы каралды.
Татарстан Республикасы Президенты Рөстәм Миңнеханов үз чыгышында әйтеп үткәнчә, Әгъзам Гобәйдуллин бу вакыт эчендә зур сәясәт мәктәбен узган. Федераль хакимият органнары белән актив эш алып барган. РФ Федераль Җыены Федерация Советы диварларында Татарстан өчен актуаль булган мәсьәләләрне күтәреп чыккан. Комиссияләр, эшче төркемнәре составында эшләгән. Рөстәм Миңнеханов аның алга таба да эшчәнлеген шул рәвешле дәвам итүенә ышаныч белдерде. 

Әгъзам Гобәйдуллин, яшерен тавыш бирү юлы белән, РФ Федераль Җыены Федерация Советы әгъзасы итеп сайланды. Аны сайлауда катнашкан 89 депутатның 89ы да хуплап тавыш бирде. Әгъзам Гобәйдуллин, үз чиратында, депутатлар тарафыннан күрсәтелгән ышаныч өчен рәхмәт белдерде һәм ышанычларын акларга тырышачагын әйтте. 
√  Моннан соң депутатлар Надежда Чулюкинаны Казан шәһәре Совет районы буенча 5 нче суд участогына җәмәгать судьясы итеп сайлады.
√ ТР Үзәк сайлау комиссиясе рәисе Анатолий Фомин дүртенче чакырылыш ТР Дәүләт Советына агымдагы елның 14 мартында 34 нче Чистай бермандатлы округы буенча узган өстәмә сайлаулар нәтиҗәләренә кагылышлы мәгълүмат белән таныштырды. 
√  Депутатлар өченче укылышта “Татарстан Республикасы Экология кодексына њзгђрешлђр кертњ турында”, “Китапханђлђр џђм китапханђ  эше турында” Татарстан Республикасы Законына њзгђрешлђр хакында”, Авыл хуќалыгы билгелђнешендђге ќирлђрнећ ућдырышлылыгы  турында” Татарстан Республикасы Законына њзгђрешлђр кертњ хакында”, “Халыкны џђм территориялђрне гадђттђн тыш хђллђрдђн яклау хакында” Татарстан Республикасы Законына њзгђрешлђр кертњ хакында” закон проектларын кабул ите.  

√ Аннан соң “Татарстан Республикасының атказанган мәгълүматлаштыру һәм элемтә хезмәткәре” Татарстан Республикасы мактаулы исемен гамәлгә кую һәм “Татарстан Республикасы дәүләт бүләкләре турында” ТР Законының 21 һәм 22 статьяларына үзгәрешләр кертү хакында” закон проектына карата кергән тәкъдимнәр каралды.

Аерым алганда, төзәтмәләрнең беренчесе закон проекты исемен “Татарстан Республикасы дәүләт бүләкләре турында” ТР Законына үзгәрешләр кертү хакында” дигән редакциядә күрсәтергә тәкъдим итә. Ягъни “Татарстан Республикасының атказанган мәгълүматлаштыру һәм элемтә хезмәткәре” дигән мактаулы исем республиканың дәүләт бүләкләре исемлегенә кертелә, элек гамәлдә булган “Татарстан Республикасының атказанган элемтә хезмәткәре” дигән мактаулы исеме тулылана гына. 
Башка тәкъдимнәргә килгәндә, алар Татарстан Республикасы Президентын ТРның дәүләт бүләкләре белән “Татарстан Республикасы дәүләт бүләкләре турында” ТР Законына үзгәрешләр кертү хакында” законы нигезендә бүләкләүгә; Татарстан Республикасы Президентына дәүләт бүләкләрен Татарстан Республикасы Дәүләт Советы Рәисе тапшыруга һ.б. кагылышлы.

Закон проекты икенче укылышта кабул ителде.
√  Аннан соң ТР Президенты Рөстәм Миңнеханов ТР Премьер-министры урынбасарларын билгеләү турындагы тәкъдимнәр белән чыкты (ТР Премьер-министры урынбасарлары кандидатуралары тәнәфес вакытында парламент комиссияләре тарафыннан каралды).  

ТР Премьер-министрының беренче урынбасары вазыйфасына Равил Моратов кандидатурасы тәкъдим ителде. Ул депутатларның граждан җәмгыятенең бер өлеше буларак социаль институтлар эшчәнлегенә кагылышлы сорауларына җавап бирде. 

Равил Моратов  ТР Премьер-министрының беренче урынбасары вазыйфасына депутатларның күпчелек тавышы белән расланды. 
ТР Президентының ТР Премьер-министры урынбасарлары итеп Марат Әхмәтовны (ТР Премьер-министры урынбасары – ТР Авыл хуҗалыгы һәм азык-төлек министры), Илшат Фәрдиевне (ТР Премьер-министры урынбасары – ТР Энергетика министры), Николай Никифоровны (ТР Премьер-министры урынбасары – ТР Мәгълүматлаштыру һәм элемтә министры), Зилә Вәлиеваны (ТР Премьер-министры урынбасары – ТР Мәдәният министры), Шамил Гафаровны (ТР Премьер-министры урынбасары – ТР Министрлар Кабинеты Аппараты җитәкчесе) билгеләү буенча тәкъдимнәре килештерелде.

ТР Дәүләт Советы Рәисе Фәрит Мөхәммәтшин: “Парламент үз вәкаләтләре кысаларында Татарстан Республикасы Хөкүмәтен формалаштыру эшен тәмамлады”, - дип билгеләп үтеп,  республика Хөкүмәтенең, вакытны әрәм итмичә, киңәшләшеп һәм әзерлекле рәвештә, Татарстанның социаль-икътисади үсеше буенча агымдагы һәм перспективадагы бурычларны хәл итүенә ышаныч белдерде. Парламент башлыгы яңа оешкан командага уңышлы һәм актив эшчәнлек алып барырга киңәш бирде. 

√ Аннан соң парламентарийлар республиканың муниципаль берәмлекләре территорияләре чикләрен ачыклау һәм аерым муниципаль берәмлекләрне үзгәртеп кору турындагы закон проектларын карауга күчте. 
Хокук хезмәтләре тарафыннан искәрмәләр булмау һәм уңай бәяләмәләр брелү сәбәпле, “Аерым муниципаль берђмлеклђр территориялђре чиклђрен њзгђртњ џђм “Тәтеш муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, Аерым муниципаль берђмлеклђр территориялђре чиклђрен њзгђртњ џђм “Балык бистәсе муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, Аерым муниципаль берђмлеклђр территориялђре чиклђрен њзгђртњ џђм Алабуга муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Лениногорск муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориясе чиген њзгђртњ џђм “Телђче, Мамадыш џђм Балык Бистђсе муниципаль районы” муниципаль берђмлеге џђм аныћ составындагы аерым муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ, шулай ук территориялђрнећ чиклђрен билгелђњ џђм муниципаль берђмлеклђрнећ статусы хакындагы Татарстан Республикасыныћ аерым закон актларына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Азнакай муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Баулы муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Минзәлә муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Лаеш муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Бөгелмә муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Әтнә муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Арча шђџђре” џђм “Тљбђк-Чокырча авыл ќирлеге” муниципаль берђмлеклђрен њзгђртеп кору,  Арча џђм Саба муниципаль районнары џђм алар составындагы аерым муниципаль берђмлеклђрнећ чиклђрен  њзгђртњ, шулай ук шулай ук территориялђрнећ чиклђрен билгелђњ џђм муниципаль берђмлеклђрнећ статусы хакындагы Татарстан Республикасыныћ аерым закон актларына њзгђрешлђр кертњ турында”  закон проектлары икенче һәм өченче укылышны узды. 
√ “Аерым муниципаль берђмлеклђр территориялђре чиклђрен њзгђртњ џђм “Чњпрђле муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Буа муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында” закон проектлары икенче укылыш процедурасын үтте.  
√  Парламентарийлар “Татарстан Республикасы муниципаль  районнары һәм шәһәр округларының җирле үзидарә органнарына күпфатирлы йортларны һәм (яисә) башка күчемсез милек объектларын өлешләп төзү өлкәсендә дәүләт контролен һәм күзәтчелеген гамәлгә ашыру буенча Татарстан Республикасы дәүләт вәкаләтләрен бирү турында” ТР Законының 1 статьясына үзгәреш кертү хакында” закон проектына карата кергән аныклаучы тәкъдимне хуплады. Әлеге закон проекты икенче һәм өченче укылышта кабул ителде. 
√  Чирмешән муниципаль районы башлыгы Минсәгыйть Шакиров тарафыннан тәкъдим ителгән  “Аерым муниципаль берђмлеклђр территориялђре чиклђрен њзгђртњ џђм “Чирмешән муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аларныћ статусы турында” Татарстан Республикасы Законына њзгђрешлђр кертњ хакында” закон проектын депутатлар беренче укылышта кабул итте. 
Әлеге закон проектын эшләүгә Түбән Чагадай һәм Иске Үтәмеш авыл җирлекләре чикләре үзгәрү нигез булган. Бу авыл җирлекләре чикләре үзгәрү аркасында, Түбән Чагадай авыл җирлеге составына кергән Югары Чагадай авылын Иске Үтәмеш авыл җирлегенә күчерелгән.
Гамәлдәге закон муниципаль район составына кергән муниципаль берәмлекләр чикләре карта-схемасындагы үзгәрешләрне исәпкә алган нигезнамәләр белән тулыландырыла. 
      “Түбән Чагадай һәм Иске Үтәмеш авыл җирлекләре чикләре үзгәрү һәм Югары Чагадай авылын Иске Үтәмеш авыл җирлегенә күчерелү бу авыл җирлекләре бюджетларын баланслы итәргә мөмкинлек бирә, - дип аңлатып үтте Минсәгыйть Шакиров. Югары Чагадай авылында бюджет ассигнованияләре һәм башка чыганаклар хисабына социаль объектлар төзү артачак”.  
Моннан тыш, ул уңай финанс-икътисади вәзгыять һәм Иске Үтәмеш авыл җирлегендә оештырылган авыл хуҗалыгы предприятиесендә хезмәт урыннары булу сәбәпле, Югары Чагадай авылы кешеләренең мәшгульлеге мәсьәләсе хәл ителәчәк. 

√  Беренче укылышта кабул ителгән закон проектлары арасында “Тукай муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аларныћ статусы турында” Татарстан Республикасы Законына њзгђрешлђр кертњ хакында”  закон проекты да бар. Ул парламентка ТР Хөкүмәте тарафыннан муниципаль районның Биклән авыл җирлеге эчендә Никошновка торак пункты төзелү белән бәйле рәвештә кертелгән.  
√  ТР Гражданнар оборонасы эшләре һәм гадәттән тыш хәлләр министры вазыйфаларын башкаручы Рафис Хәбибуллин тарафыннан тәкъдим ителгән “Татарстан Республикасы авария-коткару хезмәтләре һәм авария-коткару берләшмәләре турында” Татарстан Республикасы Законының 2 статьясына үзгәрешләр кертү хакында”  закон проекты ТР Гражданнар оборонасы эшләре һәм гадәттән тыш хәлләр министрлыгы тарафыннан Татарстан Республикасы норматив-хокук базасын үстерү максатыннан эшләнгән. 
Гамәлдәге законга халыкны һәм территорияләрне гадәттән тыш хәлләрдән саклауга бәйле мөнәсәбәтләрне, шулай ук  авария-коткару хезмәтләре һәм авария-коткару берләшмәләрен булдыру һәм коткаручылар эшчәнлегенә кагылышлы мәсьәләләрне муниципаль хокукый актлар белән көйләү мөмкинлеген ныгытучы нигезнамәләрне кертергә тәкъдим ителә. 

Рафис Хәбибуллин билгеләп үткәнчә, “Россия Федерациясендә җирле үзидарәне оештыруның гомуми принциплары турында” Федераль закон нигезендә, җирлек,  муниципаль район һәм шәһәр округы тарафыннан хәл ителергә тиешле мәсьәләләргә гражданнар оборонасы, халыкны һәм территорияләрне гадәттән тыш хәлләрдән саклау буенча чараларны оештыру һәм гамәлгә ашыру да керә. 

Гамәлдәге закон бу мәсьәләләрне муниципаль хокукый  актлар белән җайга салуны күз алдында тотмый. 
Закон проекты беренче укылышны узды. 
√  ТР Дәүләт Советының кичке утырышы “Татарстан Республикасы законнары мониторингы турында” закон проектын караудан башланды. Ул, парламент йөкләмәсе буенча, парламентның закон чыгару эшчәнлеге турындагы мәгълүматны җыю, анализлау һәм гомумиләштерү буенча мөнәсәбәтләрне җайга салу һәм Татарстан Республикасы законнарын тормышка ашыру максатыннан, Законлылык һәм хокук тәртибе комитеты рәисе Шакир Яһудин тарафыннан эшләнгән.  
“Татарстан Республикасы бюджеты турындагы, Татарстан Республикасының Мәҗбүри медицина фонды бюджеты турындагы, Татарстан Республикасы бюджеты үтәлеше хакындагы, Татарстан Республикасының Мәҗбүри медицина фонды бюджеты үтәлеше хакындагы законнар мониторинг предметы була алмый, - дип аңлатып үтте Ш.Яһудин, закон проекты буенча чыгыш ясап. Татарстан Республикасы законнары планлы рәвештә дә, планнан тыш та мониторинглана ала. Планлы мониторинг парламент комитетлары белән берлектә алып барыла.  Планнан тыш мониторинг уздыру яки моннан баш тартуга кагылышлы карарларны, депутатлар, дәүләт хакимияте органнары, җирле үзидарә органнары, республика Иҗтимагый палатасы тәкъдиме белән, Дәүләт Советы Президиумы кабул итә”. 
Татарстан Республикасы законнары торышы турындагы доклад Дәүләт Советы тарафыннан законнар чыгару эшчәнлегенә нәтиҗә ясау булып тора һәм дәүләт хакимияте органнарын, җирле үзидарә органнарын һәм халыкны кабул ителгән законнар, законнар ярдәмендә җайга салу мәсьәләләре һәм законнар эшләүнең үсеше турындагы мәгълүмат белән тәэмин итү максатыннан әзерләнә. 
Законнарның торышы турындагы докладны эшләү өчен, законнарны мониторинглау нәтиҗәләре нигез итеп алына. 
“Бу закон Дәүләт Советы эшчәнлеге кысаларында тормышка ашырылачак һәм бюджеттан өстәмә чыгымнар таләп итми”, - диде Шакир Яһудин.  
Закон проекты беренче укылышны узды. 
√ Аннан соң Шакир Яһудин тарафыннан эшләнгән “Татарстан Республикасы Конституция суды эшчәнлеге турында мәгълүматтан файдалануны тәэмин итү хакында” закон проекты беренче укылышта кабул ителде. 
Эш шунда, агымдагы елның 1 июленнән “Россия Федерациясендә суд эшчәнлеге турында мәгълүматтан файдалануны тәэмин итү хакында” Федераль закон гамәлгә керә. Ул суд хакимиятенең хәбәрдарлыгын, суд турындагы мәгълүматтан гражданнарның һәм оешмаларның файдалану хокукын гамәлгә ашыруны тәэмин итүгә юнәлдерелә. Әлеге федераль закон судлар һәм суд эшчәнлеге турында мәгълүматтан, шулай ук суд актларыннан ачыктан-ачык һәм ирекле файдалануга кагылышлы мәсьәләләрне хәл итә. 
Шуның белән бергә, мәгълүмат бирү рәвешләре мәсьәләләре, рәсми сайтлардан файдалануның технологик, программа һәм лингвистик чараларына таләпләр, файдаланучыларның архив фондларындагы суд эшчәнлеге турында мәгълүмат белән танышу, суд актларын һәм башка мәгълүматны бастырып чыгару мәсьәләләре, РФ субъектларының конституция (устав) судларына карата мәсьәләләр шулай ук РФ субъектлары законнары белән җайга салына. 
Депутатларга тәкъдим ителгән закон проекты ТР Конституция суды эшчәнлеге турында мәгълүматтан файдалануны тәэмин итүгә бәйле мөнәсәбәтләрне хокукый яктан җайга салуны максат итеп куя. “Гражданнарның (физик затларның), шул исәптән оешмаларның (юридик затларның), иҗтимагый берләшмәләрнең, дәүләт хакимияте органнары һәм җирле үзидарә органнары вәкилләренең хокукларын гамәлгә ашыруда мөһим шарт булып  Конституция суды эшчәнлеге турында ачык мәгълүмат бирү, күрсәтелгән мәгълүматны эзләү өчен шартлар тудыру тора, - диде закон проекты авторы. – Закон проектында  Конституция суды эшчәнлегенә кагылышлы мәгълүмат бирү рәвеше һәм теле билгеләнә, Конституция суды эшчәнлеге турындагы мәгълүматтан файдалануны оештыру, шул исәптән Конституция суды бинасына керү рәвеше регламентлана.  Моннан тыш, Конституция судының рәсми сайтыннан файдалануның лингвистик чараларына таләпләр аныклана. Аерым алганда, мәгълүматны Россия Федерациясе дәүләт телендә бирү кирәклеге күрсәтелә. Шулай ук мәгълүматтан файдаланучыларның күпчелек мәнфәгатьләреннән чыгып, башка телдә дә өстәмә мәгълүмат бирү мөмкинлеге карала”. 
Конституция судының рәсми сайтыннан файдалануның технологик һәм программа чараларына килгәндә, әлеге мәсьәлә Конституция суды вәкаләтләренә керә.
“Закон проектын кабул итү Конституция суды эшчәнлеге турында мәгълүматтан гражданнар һәм оешмаларның тагын да тулырак һәм ирекле файдалана алсын, конституциячел суд эшчәнлегенең хәбәрдарлыгын һәм үтә күренмәлелеген тәэмин итү өчен шартлар тудырырга мөмкинлек бирә”, - диде Ш.Яһудин. 
 Әлеге закон проекты турында фикер алышу барышында ТР Прокуроры Кафил Әмиров Татарстан Республикасы җәмәгать судьялары эшчәнлегенә кагылышлы шуңа охшаш закон кабул итүнең зарурлыгын билгеләп үтте. 
Шакир Яһудин хәбәр иткәнчә, андый закон ТР Дәүләт Советы каравына тиз арада кертеләчәк.
√  Депутатлар беренче укылышта “Гражданнар сәламәтлеген саклау турында” Татарстан Республикасы Законына үзгәрешләр кертү хакында”, “Мәгариф турында” Татарстан Республикасы Законына үзгәрешләр кертү хакында” закон проектларын кабул итте. Алар республика законнарын федераль законнарга туры китерү максатыннан эшләнгән. 
√  Беренче укылышта кабул ителгән закон проектлары арасында “Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында” закон проекты да бар. Әлеге закон проекты депутатлар Лилия Маврина һәм Валентина Липужина тарафыннан республика законнарын  федераль законнарга туры китерү максатыннан эшләнгән һәм Татарстан Республикасы дәүләт граждан хезмәте класслы чиннарын бирү, саклау һәм аларның чагыштырмасы тәртибен көйләүче нормаларны камилләштерүне күз алдында тота. 
√ Аннан соң Дәүләт Советы, Бөтенроссия халык санын алуга әзерлек һәм сан алу вакытында “Татарстан Республикасында административ-территориаль һәм муниципаль берәмлекләрне үзгәртүне, географик атамаларга яңа исем бирүне туктатып тору турында” карар кабул итте. Бу карар 2010 елның 1 июненнән гамәлгә керә. 
√  ТР Дәүләт Советының яңа сайланган депутаты Виктор Смыковның гаризасы нигезендә, аны Социаль сәясәт комитеты составына кертергә карар кылынды.
√  Депутатлар, ТР Прокурорының энергияне сак тоту мәсьәләләрен хокукый яктан җайга салганда федераль закон бозуларны бетерү турындагы күрсәтмәсен карап, аның белән килеште. “Энергияне сак тоту турында һәм энергетика нәтиҗәлелеген арттыру турында, Россия Федерациясе аерым закон актларына үзгәрешләр кертү турында” Федераль закон кабул ителү белән, республика законнары федераль законнарга туры килми башлаган.
√  Федераль парламентка закон чыгару инициативасы тәртибендә “Элемтә турында” Федераль законның 57 статьясына үзгәрешләр кертү хакында” федераль закон проекты җибәрелде. Әлеге закон проекты белән универсаль телефон элемтәсе хезмәтен таксофоннар ярдәмендә  киңәйтергә тәкъдим ителә. Шулай ук универсаль таксофоннар санын торак пунктларда, социаль яктан мөһим урыннарда, федераль трассаларда арттырырга тәкъдим ителә.
Законга кертергә тәкъдим ителә торган бу үзгәреш Россия Федерациясендә Мәгълүмати җәмгыятьне үстерү стратегиясен тормышка ашырудагы мөһим адымнарның берсе булып тора.  
√  Татарстан парламентының башка закон чыгару инициативасы Россия Федерациясе Бюджет кодексының 46 статьясына үзгәрешләр кертүгә кагыла. 
Закон проекты белән Россия Федерациясенең конкуренцияне яклау һәм монополиягә каршы законнарны бозган өчен штраф суммасын күчерү тәртибен үзгәртергә тәкъдим ителә. Моңарчы норматив буенча штрафлар тулысынча 100 процент күләмендә федераль бюджетка китеп барган. Хәзер исә 50 процентын – федераль бюджетка, 50 процентын Россия Федерациясе субъектлары бюджетларына күчерергә тәкъдим ителә. Бу, үз чиратында, төбәкләр бюджетларын формалаштыруга уңай йогынты ясар дип көтелә. 
Тәкъдим ителә торган үзгәрешләр федераль һәм республика бюджетларының керем өлешен формалаштыру буенча мөнәсәбәтләргә кагыла. Монополиягә каршы федераль хезмәтнең Татарстан Республикасындагы идарәсе мәгълүматларына караганда, монополиягә каршы законнарны бозган өчен, Россия казнасына 2005 елда 264 мең 400 сум акча күчерелгән булса, 2009 елның бернче яртыеллыгында бу күрсәткеч 9 млн. 356,4 мең сумга җиткән. 
√  Аннан соң балаларның сәламәтлегенә, аларның физик, психик, рухи, әхлакый һәм акыл ягыннан үсешенә зыян китерүне кисәтү буенча чараларны билгеләүче бер-берсенә охшаш ике закон проекты каралды. 
“Татарстан Республикасында балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян китерүне кисәтү чаралары турында” закон проекты – депутат Вадим Махеев, “Балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян китерүне кисәтү чаралары турында” закон проекты ТР Министрлар Кабинеты тарафыннан кертелгән. 

Әлеге закон проектлары “Россия Федерациясендә бала хокукларының төп гарантияләре турында”гы Федераль законның 14.1 статьясы таләпләрен гамәлгә ашыруга юнәлдерелгән. 

Утырышта депутат Вадим Махеев тәкъдим иткән документта балаларның сәламәтлегенә һәм үсешенә зыян китерүне кисәтү буенча чаралар; шулай ук ата-аналарга яки балалар катнашында чаралар үткәрүче затларга хәбәр итү һәм балаларны китерү тәртибе билгеләнгән. 

Закон проекты тарафыннан шулай ук үзләре генә калган очракта балаларның сәламәтлегенә һәм һәрьяклап үсешенә зыян китерергә мөмкин булган урыннар, балаларның төнге сәгатьләрдә әти-әниләреннән башка калуына юл куелмый торган җәмәгать урыннарын билгеләүдәге тәкъдимнәрне бәяләү өчен эксперт комиссиясен формалаштыру тәртибе раслана.
“Законны куллану балаларның физик, психик, рухи, әхлакый һәм акыл ягыннан үсешенә генә түгел, ә яшүсмерләр катнашындагы җинаятьләр өлкәсендә Татарстандагы криминоген вәзгыятькә дә уңай йогынты ясаячак, аны кисәтүдә сизелерлек роль уйнаячак”, - дип ассызыклады В.Махеев. 
ТР Хөкүмәте тарафыннан әзерләнгән документта да шундый ук максатлар чагылыш тапкан. Аны ТР Яшьләр эшләре, спорт һәм туристлык министры вазыйфаларын башкаручы Марат Бариев тәкъдим итте. 

Депутатлар Илшат Әминов, Николай Рыбушкин, Гүзәл Еремеева һәм башкалар ике закон проектын да эшләп бетерү зарурлыгын билгеләп үтте. 
“Закон проектларының һәркайсында икенчесендә булмаган төпле фикер бар, - диде ТР Прокуроры Кафил Әмиров. – Аларны бер закон проектына берләштереп, икенче укылышка әзерләп бетерү ничегрәк булыр?”. 
Закон проектлары белән танышып, депутатларның фикерләрен тыңлаганнан соң, ТР Дәүләт Советы Рәисе Фәрит Мөхәммәтшин фикер алышулар белән чикләнергә тәкъдим итте. “Гомумән алганда, мондый законны кабул итү бик мөһим. Бу үсеп килүче буын турында кайгырту, балалар һәм яшьләрнең физик, психик, рухи, әхлакый һәм акыл ягыннан үсешенә зыян китерүне кисәтү буенча чараларны  кабул итү омтылышы турында сөйли. Депутат Вадим Махеевның гади булмаган шундый закон проектын эшләргә алынуы мактауга лаек. Шунысын да әйтергә кирәк: Хөкүмәттә моңа охшаш закон проекты ел ярым әзерләнде ...  Бүген безнең бурыч – эшли торган яхшы закон әзерләү. Шуңа күрә, авторларның берсенең дә хезмәтен читкә куймыйча, мин әлеге законнар проектларын эшләүчеләр белән берлектә, профиль комитеты рәисе Светлана Захарова җитәкчелегендә эшче төркемен оештырырга тәкъдим итәм”, - диде парламент башлыгы. 
Нәтиҗәдә эшче төркеме төзелеп, аның тарафыннан ТР Дәүләт Советының май аенда узачак утырышына кадәр бердәм закон проектын эшләп өлгертергә дигән карар кабул ителде. 
√  Балаларның  физик, психик, рухи, әхлакый һәм акыл ягыннан үсешенә зыян китерүне кисәтү буенча чараларны тәэмин итү таләпләрен үтәмәгән өчен, Административ хокук бозулар турында Татарстан Республикасы кодексы кысаларында административ җаваплылык билгеләү турында  закон проектлары буенча да шундый ук карар кабул ителде.

√  ТР Дәүләт Советы РФ ФҖ Дәүләт Думасына 2008 елда закон чыгару инициативасы буларак кертелгән “Оператив-эзләү эшчәнлеге турында” Федераль законның  15 статьясына үзгәрешләр кертү хакында” (оператив-эзләү эшчәнлеген башкарырга вәкаләтле органнарга элемтә операторларыннан элемтә чараларының җитештерүче тарафыннан билгеләнгән идентификация номерлары һәм абонентлары турында мәгълүмат бирүне таләп итү өлешендә) федераль закон проектын кире чакыртып алу  турында карар кабул итте. Законлылык һәм хокук тәртибе комитеты рәисе Шакир Яһудин сүзләренә караганда, закон проектына РФ Хөкүмәте һәм РФ ФҖ Дәүләт Думасы кире бәяләмә биргән. Анда бу мәсьәләләрнең законнар белән өстәмә рәвештә регламентлануы кирәк түгел дип табылган. 
√  ТР Дәүләт Советы Федераль парламентка закон чыгару инициативасы тәртибендә “Россия Федерациясендә җәмәгать судьялары турында” Федераль законның 5 статьясына үзгәреш кертү хакында” федераль закон проектын юллады. Ул “Коррупциягә каршы тору турында” Федераль закон кабул ителү сәбәпле, Россия Федерациясенең аерым закон актларына үзгәрешләр кертү турында” Федераль закон нигезнамәләрен торымшка ашыру максатыннан эшләнгән. 
√  Аннан соң депутатлар 17 федераль закон проектларын, 7 закон чыгару  инициативасын һәм төбәк парламентларының 3 мөрәҗәгатен хуплады. 
√  Илшат Фәрдиевне ТР Премьер-министр урынбасары – Энергетика министры вазыйфасына билгеләү сәбәпле, парламент аның депутат вәкаләтләрен вакытыннан алда туктату турында карар кабул итте. Бу нисбәттән Икътисад, инвестицияләр һәм эшкуарлык комитеты составына да үзгәрешләр кертелде.  
“Төрлеләр”дә Рафаил Нуретдинов һәм Альберт Бикмуллинның депутат запрослары яңгыратылды. КПРФ фракциясеннән 14 мартта узган сайлауларга кагылышлы сәяси белдерү белән депутат Рафаил Нуретдинов чыкты. 
Алга таба парламент башлыгы Фәрит Мөхәммәтшин депутатларга Бөек Җиңүнең 65 еллыгы алдыннан мәктәпләргә барырга, Җиңү Дәресләрендә катнашырга, бу чараларда “Бөек Ватан сугышы. Тарих һәм хәзерге бәяләмәләр” дип аталган фәнни-гамәли конференциядә ясалган чыгышлар кергән җыентыкны, шулай ук республикада юбилей чараларына әзерлек эшләре турындагы мәгълүматны  файдаланырга тәкъдим итте. 
Шул урында дүртенче чакырылыш ТР Дәүләт Советының унынчы утырышы үз эшен тәмамлады. Утырышны ТР Дәүләт Советы Рәисе Фәрит Мөхәммәтшин алып барды. 
	
	                    Депутат берлђшмђлђрендђ


▓  1 апрельдә Самарада “Бердәм Россия” бөтенроссия сәяси партиясенең Идел буе Төбәкара координацион советының киңәйтелгән утырышы булды. Утырышта ТР Дәүләт Советы Рәисе, партиянең Татарстан төбәк бүлеге сәяси советы Секретаре Фәрит Мөхәммәтшин катнашты. 
Идел буе “бердәмроссияле”ләре төбәкләрдә 2010 елның 14 мартында узган сайлауларның нәтиҗәләре турында фикер алышты, авыл хуҗалыгы комплексына ярдәм күрсәтү һәм төбәкләрнең язгы кыр эшләренә әзерлек дәрәҗәсе мәсьәләләрен карады. 

Торак-комуналь хуҗалык хезмәтләренә тарифларны һәм нормативларны көйләү мәсьәләсен анализлап, моны “Бердәм Россия” партиясенең төбәк бүлекләре контроленә куярга дигән карар кабул ителде. Фәрит Мөхәммәтшин тарифларның нигезсез рәвештә күтәрелүе уңаеннан борчылуын белдереп чыгыш ясады. 

Утырышта катнашучылар шулай ук Бөек Ватан сугышында җиңүнең 65 еллыгын билгеләп үтү турында сөйләште. Фикер алышу вакытында Фәрит Мөхәммәтшин “Бердәм Россия” партиясе исеменнән “Беренче канал” җитәкчелегенә “Великая война” документаль фильмын уңайлырак вакытта күрсәтүне сорап мөрәҗәгать итәргә дигән тәкъдим кертте. Әлеге фильм тамашачыларда уңай тәэсирләр тудырган, әмма күпчелек телевизор караучылар аны соң күрсәтүләреннән зарлана. 

“Җиңү бәйрәме алдыннан россиялеләрнең яшь буыны Бөек Ватан сугышының чын тарихы белән танышу мөмкинлегенә ия булырга тиеш. Беренче чиратта, әлеге фильм аларга адресланган”, - диде Татарстан парламенты башлыгы. Утырышта катнашучылар аны хуплап чыкты.
▓ 9 апрельдә “Бердәм Россия” партиясенең ТР Дәүләт Советындагы фракциясе карамагындагы Эксперт советы чираттагы утырышын уздырды. Утырышны совет башлыгы, депутат Марат Хәйруллин алып барды. Көн тәртибенә республика парламенты тарафыннан, торак-коммуналь хуҗалык системасындагы идарәче компанияләрнең финанс эшчәнлегенә күзәтчелекне көчәйтү һәм кече һәм урта бизнес өлкәсендәге “бер көнлек”  фирмалар белән көрәш  максатыннан, федераль законнарга төзәтмәләр кертү өчен, РФ Дәүләт Думасына юлланган закон инициативалары чыгарылган иде. 

Аерым алганда, “Россия Федерациясенең Торак кодексына һәм Россия Федерациясенең Административ хокук бозулар турындагы кодексына үзгәрешләр кертү турында” федераль закон проектында идарәче компанияләрнең күпфатирлы торак йортлар белән идарә итүгә бәйле булмаган эшчәнлеген тыярга һәм торакка бәйле законнарны бозган өчен, административ җаваплылыкка тартырга тәкъдим ителә. Әлеге закон инициативасы Татарстан парламенты депутаты, “Татэнерго” ачык акционерлык җәмгыяте генераль директоры Илшат Фәрдиев тарафыннан кертелгән.  
Билгеле булганча, әлеге закон инициативасы “Бердәм Россия” партиясенең ТР Дәүләт Советындагы фракциясе карамагындагы Эксперт советы тарафыннан каралып, РФ Дәүләт Думасына юлланган иде. Нәтиҗәдә аңа карата федераль Хөкүмәттән тискәре җавап килде. Шуңа кармастан, Татарстан парламентарийлары проблеманың хәл ителмәгәнлеген белдереп, закон инициативасын тагын бер кат фикер алышуга чыгарырга булган. 
Закон проектының аңлатма язуыннан аңлашылганча, бүгенге көндә идарәче компанияләр үзләренә күрсәтелгән ышанычны акламый. Ягъни алар күпфатирлы йортлар белән идарә итүдән тыш, табыш алу максатыннан, эшкуарлыкның башка төрләре белән дә шөгыльләнә башлый. Закон проектын эшләүчеләр фикеренчә, мондый эшчәнлек гамәлдәге законнарга каршы килмәсә дә, күпфатирлы йортлар белән идарә итүендә начар чагылыш таба. Аерым алганда, идарәче компанияләр халыктан җыелган акчаларны хезмәт күрсәтүчеләргә (бу очракта энергия белән тәэмин итүчеләргә) үз вакытында тапшырмый, акчалар башка максатларда файдаланыла, дип исәпли парламентка закон инициативасын кертүчеләр. 
“Татэнерго” оешмасы юристлары фикеренчә, идарәче компанияләр эшчәнлегенә чикләүләр кулланучылар мәнфәгатьләрен исәпкә алып кертелә. Эксперт советы башлыгы Марат Хәйруллин хәбәр иткәнчә, идарәче компанияләр эшчәнлегенә күзәтчелек итү халык тарафыннан да, хакимият тарафыннан да начар куелган.  

Депутат Николай Рыбушкин, әлеге закон проектын хупламавын белдереп, бу инициативаның кече эшкуарлыкны юкка чыгаруга юнәлтелгәнен билгеләп үтте. “Электр энергиясе ни өчен тулысынча түләмиләр?” дигән сорауга ул үзе үк җавап биреп, халыкның бөтен категорияләренең дә торак-коммуналь хезмәтләр өчен түли алмавын билгеләп үтте. 

ТР Иҗтимагый палатасы әгъзалары фикеренчә, “Татэнерго” оешмасы, бурычларны җыяр өчен, рычаглар эзли. Әмма бурычларны кайтарып алыр өчен, закон актлары да җитәрлек дип саный алар. Николай Рыбушкин да әлеге законнарны эшләтә белергә генә кирәк дип саный. Утырышта катнашучылар шулай ук бурычларның җыелу сәбәпләренең тирәндәрәк булуын, иң башта шуларны ачыкларга кирәклеген белдерде.  
Марат Хәйруллин, әлеге закон проекты буенча фикер алышуны йомгаклап, проблеманың кискен торуын, идарәче компанияләрнең эшчәнлеге һәм финанс агымнарының “йөреше” үтәкүренмәле булырга тиешлеген ассызыклап әйтте.  Нәтиҗәдә “Татэнерго” ачык акционерлык җәмгыяте, ТР Иҗтимагый палатасы һәм бизнес вәкилләре катнашында эшче төркем оештырырга һәм закон проектын эшләүне дәвам итәргә карар кылдылар.   

Көн тәртибенә шулай ук республика парламенты тарафыннан, кече һәм урта бизнес өлкәсендәге “бер көнлек”  фирмалар белән көрәш  максатыннан, федераль законнарга төзәтмәләр кертү өчен,  РФ Дәүләт Думасына юлланган закон инициативасы чыгарылган иде.  
Аерым алганда, утырышта катнашучылар “Юридик затлар һәм индивидуаль эшкуарларның дәүләт тарафыннан теркәү турында” федераль законга үзгәрешләр кертү хакында” федераль закон проектын “Җаваплылыгы чикләнгән ширкәтләр турында” федераль законның 14 статьясына  һәм “Акционер җәмгыятьләр турында” федераль законның 26 статьясына  үзгәрешләр кертү хакында” федераль закон проектын карап фикер алышты. Әлеге документ парламентның Бюджет, салымнар һәм финслар комитеты тарафыннан әзерләнгән. 
Закон инициативасын эшләүчеләр, ябылган оешмаларның хисап счетларын куллануны булдырмас өчен, оешмалар үз эшчәнлекләрен бөтенләй туктаткан очракта тапшырыла торган документлар исәбенә банк тарафыннан хисап счетын ябу турындагы документны да кертергә тәкъдим итә. Закон проектында шулай ук оешманы төзегәндә, үзгәртеп корганда кирәк булган документларның төрләре күрсәтелә. 
Законга кертелә торган үзгәрешләр нигезендә, оешмаларның дәүләт тарафыннан теркәлү вакыты 15 эш көненә кадәр озайтыла. Моннан тыш, теркәү органына юридик затның торган урыны күрсәтелгән документ та китерергә кирәк булачак. Адресы үзгәргән очракта, яңа документлар таләп ителә. 
Фикер алышу вакытында фирмаларны теркәгәндә аларның устав капиталын 10 тапкыр арттыру зарурлыгы бәхәсләр уятты. Хәзерге вакытта устав капиталы - 10 мең сум. Әгәр законга карата тәкъдим ителгән төзәтмәләр кабул ителсә, ул 100 мең сум да булырга мөмкин. Татарстан Республикасының Кече һәм урта эшкуарлыкны үстерү комитеты рәисе урынбасары Наталья Таркаева фикеренчә, бу гамәл оешмаларның эшен катлауландырачак. 
Фикер алышулар ахырында закон инициативасын РФ Дәүләт Думасына нуленче укылышта карау өчен юлларга булдылар. 
▓  13 апрельдә Дђњлђт Советыныћ яшьлђр сђясђтен гамђлгђ ашыру, сђламђт яшђњ рђвешен формалаштыру џђм 2013 елда Казанда узачак Бљтендљнья ќђйге универсиадасына ђзерлђнњгђ ярдђм књрсђтњ комиссиясе республикада яшь гаиләләрне торак белән тәэмин итү буенча хәлнең торышы турында фикер алышты. Бу өлкәгә караган мәгълүмат белән комиссия әгъзаларын ТР Яшьләр эшләре, спорт һәм туризм министрының беренче урынбасары вазыйфаларын башкаручы Йосыф Якубов һәм ТР Президенты каршындагы Дәүләт торак фонды финанс директоры Варвара Гаврилова таныштырды. Шулай ук прокуратура вәкилләре дә үз тәкъдимнәрен җиткерде. Утырышта шулай ук ТР Дәүләт Советы Рәисе урынбасары Римма Ратникова катнашты. 
Бүгенге көндә республикада яшьләрне торак белән тәэмин итү буенча дүрт программа бар. Аларга республиканың  1999 елда “Торак шартларын яхшыртуда яшь гаиләләргә дәүләтнең ярдәм күрсәтүе турында” законы белән ныгытылган үз программасы, “2002-2010 елларга “Торак” федераль максатчан программасы кысаларындагы “Яшь гаиләләрне торак белән тәэмин итү” программасы, республиканың “социаль ипотека” программасы һәм “Авылның социаль үсеше” федераль максатчан программасы кысаларында авыл җирендә яшәүче яшь белгечләр һәм яшь гаиләләр өчен торак төзү керә.
Йосыф Якубов сүзләренә караганда, яшьләр арасында федераль максатчан программасы кысаларындагы “Яшь гаиләләрне торак белән тәэмин итү” программасы бик популяр. Татарстанда әлеге программа буенча чараларны уңышлы итеп тормышка ашыру нәтиҗәсендә, 5000нән артык яшь гаилә тораклы булган. Хәзерге вакытта министрлык тарафыннан торакка мохтаҗ тагын 10 108 гаилә кергән исемлек төзелгән. РФ Төбәкләр үсеше министрлыгы тарафыннан Татарстанга бу максатларда күпме федераль чаралар җибәреләчәге агымдагы елның апреленең икенче өлешендә билгеле булачак.  Быел федераль үзәктән бирелә торган акчалар бөтен Россия буенча 12 меңләп яшь гаиләгә исәпләнгән. 
ТР Президенты каршындагы Дәүләт торак фонды финанс директоры Варвара Гаврилова хәбәр иткәнчә, социаль ипотека программасы кысаларында торак төзелү федераль программада катнашучы 4720 яшь гаиләгә тораклы булырга мөмкинлек биргән. Яшьләргә бирелгән фатирның бәясе 6076,6 млн. сум тәшкил иткән. 
Утырышта катнашучылар фикер алышу вакытында республикада гамәлдә булган программалардан яшьләрнең үзләренә кулаен сайлап алырга ярдәм итү, мәгълүмати тәэмин ителешне яхшырту, яшь гаиләләрне чиратка бастырганда, закон нормаларын саклап эшләү турында сөйләште. 
Комиссиясе әгъзалары шулай ук  Алабугада агымдагы елның июль аенда узачак Бөтенроссия җәйге авыл спорт уеннарын оештыру турындагы мәгълүмат белән танышты. 

Билгеле булганча, авыл спорт уеннары Бөек Ватан сугышында Җиңүнең 65 еллыгына багышлап, “Сезнең батырлыгыгыз үлемсез – Сезнең  даныгыз мәңгелек” дигән шигарь белән, Татарстан җирендә бу уеннар сигезенче тапкыр үткәрелә. 

Уеннарга әзерлек мәсьәләләре белән депутатларны ТР Яшьләр эшләре, спорт һәм туризм министрының беренче урынбасары вазыйфаларын башкаручы Йосыф Якубов таныштырды. Аның сүзләренчә, бөтенроссия спорт уеннары Алабуга һәм районда урнашкан корылмаларда 8-13 июль көннәрендә узачак. Уеннар тантаналы рәвештә Алабуга шәһәренең Үзәк стадионында 9 июльдә башланып китәчәк. 

Җәйге бөтенроссия авыл спорт уеннарында 3700 кеше катнашыр дип көтелә, аларның 3 меңе – спортчылар, 700е – судьялар. Алар 16 спорт төре буенча көч сынашачак, спортның билбаулы көрәш һәм самбо кебек төрләре программага быел гына кертелгән. 
▓   14 апрельдә “Казан” милли-мәдәни үзәгендә “Татарстан – яңа гасыр” Республика иҗтимагый хәрәкәте сәяси советы утырышы узды. Утырышны “Татарстан – яңа гасыр” хәрәкәте сәяси советы рәисе – Татарстан парламенты башлыгы Фәрит Мөхәммәтшин үткәрде. 

Утырышта якынлашып килүче муниципаль сайлаулар алдыннан “Татарстан – яңа гасыр” хәрәкәте каршында торган бурычлар хакында фикер алышынды. Утырышта катнашучылар шулай ук иҗтимагый оешмаларның патриотик тәрбия бирүгә керткән өлеше һәм Бөек Җиңүнең 65 еллыгын бәйрәм итүгә әзерлек хакында фикер алышты. 

Фәрит Мөхәммәтшин үз докладында билгеләп үткәнчә, 2010 елның октябрь аенда 998 җирле үзидарә органында 10 меңгә якын депутат сайланачак. 100 меңнән артык кеше яшәгән Казан, Чаллы, Түбән Кама һәм Әлмәт шәһәрләрендә беренче тапкыр депутатларның 50 проценты партия исемлекләре буенча сайланачак. Сайлауларга әзерлек планнары расланырга, кандидатларның кадрлар составы формалаштырылырга тиеш. 

ТР Дәүләт Советы Рәисе фикеренчә, “Татарстан – яңа гасыр” хәрәкәтенә сайлау кампаниясен актив үткәрергә кирәк. “Бердәм Россия” партиясе белән ышанычлы берлекне саклау зарур. 

Утырыш тәмамланганнан соң, Фәрит Мөхәммәтшин массакүләм мәгълүмат чаралары вәкилләре белән сөйләшүдә билгеләп үткәнчә, “Татарстан – яңа гасыр” хәрәкәте үзенең унъеллык тарихында республиканың иҗтимагый-сәяси тормышында актив катнашты. 2010 ел – үзенчәлекле, әһәмиятле вакыйгаларга аеруча бай. Бөек Җиңүнең – 65, ТАССР оешуның 90 еллыгы, Бөтенроссия халык санын алу һәм муниципаль хакимият органнарына сайлаулар – әнә шундыйлардан. 

“Әлеге зур сәяси вакыйгалар буенча бурычлар куйганда, мин депутатлар корпусында да безнең хәрәкәт вәкилләре булсын, ветераннар игътибарны тойсын өчен “Татарстан – яңа гасыр” хәрәкәте җирле бүлекләре һәм башкарма комитетлары эшчәнлеген активлаштырырга чакырып мөрәҗәгать иттем”, - дип белдерде парламент спикеры. 

Аның сүзләренә караганда, бүген сәяси совет утырышында тыл хезмәтчәннәренә, мәктәпләрдә сугышчан дан музейларын саклауга, эзтабарлар эшчәнлегенә кагылышлы мәсьәләләр күтәрелгән. Әлеге мәсьәләләр буенча республиканың тиешле министрлык һәм ведомстволарына хатлар әзерләнәчәк.
▓ 17 апрельдә ТР Дәүләт Советы депутатлары, республика парламенты Аппараты хезмәткәрләре һәм “Бердәм Россия” Бөтенроссия сәяси партиясенең Татарстан төбәк бүлеге хезмәткәрләре традицион язгы өмә кысаларында Лядской бакчасы территориясен чүп-чардан чистартты. 
Чарада, аерым алганда, Дәүләт Советы Рәисе урынбасары Римма Ратникова, Дәүләт Советы Секретаре Лилия Маврина һәм “Бердәм Россия” Бөтенроссия сәяси партиясенең Татарстан төбәк бүлеге төбәк башкарма комитеты җитәкчесе Виктор Бударин катнашты. 

Өмәдә катнашучылар кыштан калган чүп-чарны җыештырды, паркның ташландык участокларын тәртипкә китерде. Лядской бакчасыннан барлыгы ике “КамАЗ” машинасы чүп-чар чыгарылды. 

“Минем өчен өмә - туган шәһәребезнең чисталыгы ул. Без инде берничә ел рәттән Лядской бакчасы территориясен тәртипкә китерәбез. Бүген хезмәтебезнең нәтиҗәсен дә күрергә мөмкин: хәзер мин моннан бер ел элек өмәдә берничә депутат белән бергәләп утырткан яшь усак янында басып торам. Ул яңа урында матур булып үсеп китте. Бу безнең эшебезнең юкка чыкмавы, яшәве һәм чәчәк атуы хакында сөйли”, - диде Римма Ратникова. 

Татарстан Дәүләт Советының Дәүләт корылышы һәм җирле үзидарә комитеты рәисе, “Бердәм Россия” партиясе тарафдарларының төбәк Советы рәисе Валентина Липужина әйтүенчә, өмә үткәрү – балачактан гадәткә кергән күркәм традиция. “Кыштан соң шәһәрне тәртипкә китерү – һәр кешенең бурычы. Иң мөһиме шул – биредә яхшы кәеф хөкем сөрә, кояш көлә һәм барысы да искиткеч яхшы”, - диде парламентарий. 

“Өмә - ул уртак бәйрәмебез, хәзер аның бернинди сәяси мотивы да юк. Иң мөһиме – шәһәрне чиста һәм нурлы итү”, - диде Виктор Бударин. Ул шулай ук “Бердәм Россия” бөтенроссия сәяси партиясенең Татарстан төбәк бүлеге вәкилләренең елның-елында әлеге паркны кыштан калган чүп-чардан арындыруы хакында хәбәр итте. 

Моннан тыш, бүген һәр районда “бердәмроссиялеләрнең” чистарта торган үз территорияләре бар. Дәүләт Советының Законлылык һәм хокук тәртибе комитеты рәисе урынбасары Рафил Ногмановның сүзләренә караганда, өмә - көчне берләштерергә, коллективны тупларга һәм кәефне күтәрергә мөмкинлек бирә торган вакыйга ул. 

Билгеле булганча, “Бердәм Россия” партиясенең Татарстан төбәк бүлеге барлык сәяси партияләр һәм иҗтимагый оешмаларга, муниципаль районнар һәм шәһәр округлары башлыкларына, предприятие һәм оешма җитәкчеләренә, мәктәп укучылары һәм студентларга, республика халкына шәһәр һәм районнарны тәртипкә китерү буенча традицион язгы айлыкта активрак катнашырга чакырып мөрәҗәгать итте.

▓  22 апрельдә дүртенче чакырылыш ТР Дәүләт Советының унынчы утырышы башланыр алдыннан, республика парламентында “Бердәм Россия” фракциясе һәм “Татарстан – яңа гасыр” депутат төркеменең уртак җыелышы булды. 
Утырышта катнашучылар ТР Дәүләт Советының закон чыгару инициативасы тәртибендә РФ ФҖ Дәүләт Думасына кертү буенча “Элемтә турында” Федераль законның 57 статьясына үзгәрешләр кертү хакында” федераль закон проекты һәм “Россия Федерациясе Бюджет кодексының 46 статьясына үзгәрешләр кертү турында” ике закон проекты хакындагы   мәсьәләне карады. 
Беренче закон инициативасы - “Бердәм Россия”нең ТР Дәүләт Советы фракциясе каршында оешкан Эксперт советында һәм парламентның Икътисад, инвестицияләр һәм эшкуарлык комитетында, икенчесе Бюджет, салым һәм финанслар комитеты әгъзалары тарафыннан каралды һәм хупланды. Әлеге закон чыгару инициативаларын утырышта катнашучылар хуплап каршы алды һәм РФ ФҖ Дәүләт Думасы Рәисе Борис Грызловка мөрәҗәгатьләр җибәрергә карар кылды.  
“Бердәм Россия” фракциясе һәм “Татарстан – яңа гасыр” депутат төркеменең Бөек Җиңүнең 65 еллыгын бәйрәм үтү буенча чараларга әзерлек мәсьәләләре буенча Бөек Ватан сугышында Җиңүнең 65 еллыгына әзерлеккә булышлык итү комиссиясе рәисе Наил Хөснетдинов чыгыш ясады. Ул игътибарны яшьләргә патриотик тәрбия бирү белән бәйле эшнең җитәрлек дәрәҗәдә алып барылмавы белән бәйле иҗтимагый проблемаларга юнәлтте. Наил Хөснетдинов, ветераннарны торак белән тәэмин итү турында сөйләп, күптән түгел генә торакларын яхшыртырга теләк белдергән ветераннарга документлар җыюда булышуны сорады. 

ТР Дәүләт Советы Рәисе урынбасары Римма Ратникова фикер алышу вакытында билгеләп үткәнчә, юбилей чаралары тәмамлану белән, сугыш ветераннары һәм тыл хезмәтчәннәре проблемаларына игътибар бетәргә тиеш түгел. Шул нисбәттән ул Бөек Ватан сугышында Җиңүнең 65 еллыгына әзерлеккә булышлык итү буенча парламент комиссиясенең вәкаләтләрен озайтырга, аңа яңа бурычлар йөкләргә, комиссиянең исемен үзгәртергә тәкъдим итте. 
Җыелышта катнашучылар шулай ук “Минтимер Шәймиевне Татарстан Республикасы Дәүләт Киңәшчесе итеп билгеләп кую турында” һәм “Татарстан Республикасы Премьер-министры кандидатурасын раслау турында” мәсьәләләр хакында фикер алышты. 

▓  29 апрельдә парламентта КПРФ фракциясе әгъзалары республика массакүләм мәгълүмат чаралары вәкилләре белән очрашты. 

Фракция лидеры Хафиз Миргалимов башта журналистларны коммунистлар тарафыннан В.И.Ленинның тууына 140 ел тулуга, Бөек Ватан сугышында Җиңүнең 65 еллыгына әзерлек кысаларында алып барыла чаралар белән таныштырды. 

Очрашуда сүз нигездә торак-коммуналь тармактагы проблемаларны җайга салу, торак милекчеләре һәм хезмәт күрсәтүчеләр арасындагы мөнәсәбәтләрне көйләү турында барды.  

Аерым алганда, очрашуда катнашучылар Дәүләт Советында 16 апрельдә узган “түгәрәк өстәл”дәге сөйләшүгә нәтиҗәләр ясады. Хафиз Миргалимов билгеләп үткәнчә, хәзерге вакытта фракция бу утырыш барышында яңгыраган тәкъдимнәрне барлау һәм анализлау белән шөгыльләнә. Ул шулай ук парламентта торак-коммуналь хуҗалык тармагындагы реформалау стратегиясен тормышка ашыруга күзәтчелек итү буенча махсус комиссия төзү зарурлыгын белдерде. “Депутатлар сайлаучылар белән даими очрашып тора, аларның проблемаларын һәм өмет-ниятләрен белә, - диде фракция лидеры. – Бу алга куелган бурычларны хәл итү буенча эш юнәлешләрен төгәлрәк билгеләргә ярдәм итә”. 

Очрашу барышында ТР Хөкүмәтенең торак милекчеләре һәм хезмәт күрсәтүчеләр арасындагы мөнәсәбәтләрне көйләүгә кагылышлы соңгы карарларын гамәлгә кертү мәсьәләләре дә күтәрелде. Фракция әгъзалары фикеренчә, Хөкүмәт карарларының (сүз “Торак һәм коммуналь хезмәтләр күрсәткәндә халыкның хокукларын һәм мәнфәгатьләрен яклау системасының нәтиҗәлелеген арттыру буенча чаралар турында” карар хакында бара) кайбер нигезнамәләре гражданнарның торакка булган конституцион хокукларын чикли. “Карарда язылганча, “милекчеләрнең үз теләге белән” торагын элеккесенә караганда начарракка алмаштыру мөмкинлеге булу кайбер милекчеләрнең торагын тартып алуга китерергә мөмкин. Нәтиҗәдә балигъ булмаган торак милекчеләре – балалар зыян күрәчәк”, - дип аңлатып үтте  депутат Рафаил Нуретдинов. 

Депутат Валентин Кострин, үз чиратында, якын киләчәктә торак милекчеләренең хәле тагын да начараерга мөмкинлеген әйтте. “2011 елдан салым белән бәйле законнарга кергән үзгәрешләр нигезендә,  идарәче компанияләргә салым салулар 20 процентка артачак, - дип хәбәр итте ул. Билгеле, бу авыр йөк торак-коммуналь хезмәтләрне кулланучылар җилкәсенә төшәчәк. Моннан тыш, үзкөйләнә торган оешмалар төзү дә торак милекчеләре “кесәсенә сугачак”. Чөнки үзкөйләнә торган оешмаларга керү 300 мең сумга төшә”. 

Депутатлар сүзләренә караганда, шул ук вакытта республикада Энергетика министрлыгы төзелү көн үзәгендә торган проблемаларны, аерым алганда,  “Татэнерго” һәм “Казэнерго” күрсәтә торган хезмәт бәяләрендәге аермалыкны бетерергә булышлык итәргә тиеш.

	
	           Чыгышлар, бердерүләр һәм мөрәҗәгатьләр 


Татарстан Республикасы Дәүләт Советы Рәисе Фәрит Мөхәммәтшинның Туган тел көне белән котлавы 
2010 елның 26 апреле.
Кадерле татарстанлылар! Бүген бездә зур бәйрәм –  Туган тел көне. Республикабызда ул һәр ел саен бөек татар шагыйре Габдулла Тукайның туган көнендә билгеләп үтелә. Тукаебыз заманында, телебезне хөрмәтләп-сөеп, 
      "И туган тел, и матур тел, 
Әткәм-әнкәмнең теле! 

Дөньяда күп нәрсә белдем 

Син туган тел аркылы", - дип язган иде...
Туган тел халыкның тарихын, рухын, ерак гасырлардан буыннан-буынга килүче гореф-гадәтләрне чагылдыра. Ул җитди һәм сакчыл мөнәсәбәткә лаек, һәрьяклап сакланырга һәм үсәргә тиешле  зур хәзинә. Сабый чактан алып олыгайганчыга кадәр туган телгә мәхәббәт, аның аһәңе белән хозурлану, мәдәният җәүһәрләренең кадерен  белү мөһим. 
Дуслык белән дан тоткан Татарстан җирендә йөздән артык милләт вәкиле яши. Мондый төрлелек республикабызга кабатланмас  милли төсмер өсти. Татарстанда яшәүче халыклар арасында  күпгасырлык  аңлашу һәм хөрмәт традицияләре, туганлык һәм татулык хөкем сөрә. Татарстан Республикасы Президенты, Парламенты һәм Хөкүмәтенең  тел өлкәсендә алып бара торган нигезле сәясәте  республикада дәүләт милли сәясәтенең аерылгысыз өлешенә әверелде. Ул  ватандашларыбызның  туган телне саклау һәм үстерү  буенча сәяси һәм гражданин хокукларын тәэмин итү турында Төп закон нормаларының һичшиксез үтәлүенә нигезләнә. 
Татарстанда законнар белән дә, гамәлдә дә һәр  кешенең үз туган телен белү һәм туган телдә ирекле аралашу, мәдәният хәзинәләре белән таныш булу, үз халкыңның тарихын өйрәнү хокукый яктан тәэмин ителгән. Республикада милли мәктәпкәчә балалар учреждениеләре челтәре үсә бара. Халыкның этник  төркемнәре өчен  милли-мәдәни үзәкләр, үзешчән театрлар, китапханәләр һәм якшәмбе мәктәпләре эшли, халык  иҗаты ярминкәләре һәм фестивальләре үткәрелә, фольклор бәйрәмнәр һәм йолалар яңартыла,  традицион һөнәрчелек һәм кәсепчелек торгызыла...
Без тел һәм милләтара аралашу өлкәсендә уңай тенденцияләрнең алга таба туплану зарурлыгына нык ышанабыз, чөнки халыкларның этномәдәни тәңгәллеген, туган телләрен, мәдәни үзенчәлекләрен саклап калу, шулай ук яшь буынны  борынгы бабаларның иң яхшы гореф-гадәтләренә тугрылыклы рухта тәрбияләү  һәр милләтнең иң зур бурычы.
Кадерле татарстанлылар! Туган тел көне – һәркайсыбызга үзебезне туган халкыбызның бер  өлеше итеп тою мөмкинлеген бирә торган бәйрәм. Тел -  бер милләт вәкилләрен берләштерә торган, бербөтен итә торган ышанычлы корал ул.  Газиз әниләребезнең бишек җыры яңгыраган, дөньяга иң беренче авыз салган һәм аны танып белергә өйрәткән тел! 
Бәйрәм белән сезне, кадерле татарстанлылар! Туган тел көне белән!
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары

“Татарстан Республикасы законнары мониторингы турында” (ТР Дәүләт Советы депутаты Ш.Ш.Яһудин тарафыннан 1 апрельдә кертелде);

“Тукай муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аларныћ статусы турында” Татарстан Республикасы Законына њзгђрешлђр кертњ хакында”  (ТР Министрлар Кабинеты тарафыннан 7 апрельдә кертелде);

“Татарстан Республикасы Конституция суды эшчәнлеге турында мәгълүматтан файдалануны тәэмин итү хакында” (ТР Дәүләт Советының Законлылык һәм хокук тәртибе комитеты тарафыннан 7 апрельдә кертелде);

“Татарстан Республикасы гаилә кодексына үзгәрешләр кертү турында” (ТР Министрлар Кабинеты тарафыннан 12 апрельдә кертелде);
“Мәгариф турында” Татарстан Республикасы Законына үзгәрешләр кертү хакында” (ТР Дәүләт Советының Мәдәният, фән, мәгариф һәм милли мәсьәләләр комитеты  тарафыннан 13 апрельдә кертелде);

“Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында” (ТР Дәүләт Советы депутатлары  Л.Н. Маврина, В.Н. Липужина тарафыннан 14 апрельдә кертелде);

“Чирмешән муниципаль районының Түбән Чагадай һәм Чирмешән авыл җирлекләренә үзгәреш кертү џђм “Чирмешән муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аларныћ статусы турында” Татарстан Республикасы Законына њзгђрешлђр кертњ хакында” (Чирмешән муниципаль районы Советы тарафыннан 19 апрельдә кертелде).
  ҮЗ КӨЧЕНӘ КЕРДЕ:

Татарстан Республикасы Законнары
“Татарстан Республикасы Дәүләт Киңәшчесе турында” (12.03.2010 кабул ителде, “Ватаным Татарстан” газетасында - 31.03.2010, “Республика Татарстан” газетасында  01.04.2010 басылып чыкты);
“Татарстан Республикасы Конституциясенең 75, 76, 94 статьяларына үзгәрешләр кертү турында” (12.03.2010 кабул ителде, “Ватаным Татарстан” газетасында - 31.03.2010, “Республика Татарстан” газетасында  01.04.2010 басылып чыкты);

“Административ хокук бозулар турында Татарстан Республикасы кодексының 2.8 статьясына үзгәрешләр кертү хакында"  (12.03.2010 кабул ителде, “Ватаным Татарстан”  һәм  “Республика Татарстан” газеталарында 02.04.2010 басылып чыкты);

“Вөҗдан иреге һәм дини берләшмәләр турында” Татарстан Республикасы Законына үзгәрешләр кертү хакында” (12.03.2010 кабул ителде, “Ватаным Татарстан”  һәм  “Республика Татарстан” газеталарында 02.04.2010 басылып чыкты);

“Халык сђнәгате џђм кђсеплђре турында” Татарстан Республикасы Законына њзгђрешлђр кертњ хакында” (12.03.2010 кабул ителде,  “Республика Татарстан” газетасында”- 06.04.2010, “Ватаным Татарстан” газетасында 07.04.2010 басылып чыкты);

"Татарстан Республикасы дђњлђт вазыйфалары турында" Татарстан Республикасы Законына њзгђреш кертњ хакында” (12.03.2010 кабул ителде,  “Ватаным Татарстан” газетасында  - 07.04.2010,  “Республика Татарстан” газетасында 08.04.2010 басылып чыкты ).

Татарстан Республикасы Дәүләт Советы  матбугат хезмәте һәм 

“Татар-информ” мәгълүмат агентлыгының

 уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмђтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакциялђренђ, шулай ук мђгълњматларны тапшыруныћ корпоратив челтђре буенча республика шђџђрлђре џђм районнарына муниципаль берәмлекләр советы депутатлары џђм администрациялђр љчен ќибђрелђ.   

“Парламент хђбђрлђре”нећ Интернеттагы адреслары:
www.gossov.tatarstan.ru  џђм www.tatar.ru/gossovet.html
НОМЕРНЫ ЂЗЕРЛЂДЕЛЂР:

Дђњлђт Советы Аппараты хезмђткђрлђре катнашында Резида МАКУЕВА, Гљлнар ЌЂЛЂЛОВА, Чулпан ЂХМЂТОВА 

ТР Дђњлђт Советы матбугат хезмђте:

Телефоннары 267-64-90, 267-64-91, 267-64-92, 267-64-93, факс 292-85-98
Почта адресы: 420060, Казан, Ирек мђйданы, 1 йорт, Дђњлђт Советы.
Электрон почта – pressa@gossov.tatarstan.ru

Тиражы - 500 данђ, Татарстан Республикасы Дђњлђт Советы Аппаратыныћ књбђйтњ цехында бастырылган.

